
మల్కాజిగిరి

- జయభేరి, నారాయణపేట:
రైతు రుణాల మాఫీ, ధాన్యం బోనస్ పై సీఎం 
రేవంత్ రెడ్డి కీలక ప్రకటన చేశారు. నారాయ-
ణపేటలో నిర్వహించిన కాంగ్రెస్ జనజాతర 
సభలో మాట్లా డిన సీఎం రేవంత్ రెడ్డి...ఆగస్టు  
15 నాటికి రూ. 2 లక్షల రుణమాఫీ చేస్తామని 

హామీ ఇచ్చారు. ఒకేసారి రూ.2 లక్షల రుణమాఫీ 
చేస్తామని ప్రకటించారు. ఈ విషయంలో 
కాంగ్రెస్ ప్రభుత్వం వెనక్కి తగ్గేది లేదని స్పష్టం 
చేశారు. ఎన్నికల కోడ్ కారణంగా రుణమాఫీ 
చేయలేక పోయామన్నారు. రూ.500 బోనస్ 
ఇచ్చి ధాన్యం సేకరణ చేస్తామన్నారు. లోక్సభ 

ఎన్నికల్లో  రాష్ట్రంలో 15 ఎంపీ సీట్లలో కాంగ్రెస్ను 
గెలిపిస్తే ముదిరాజ్ బిడ్డను మంత్రిగా చేస్తామని 
సీఎం రేవంత్ రెడ్డి హామీ ఇచ్చారు. రాష్ట్రంలో 
10 శాతంగా ఉన్న ముదిరాజ్లకు కేసీఆర్ ఒక్క 
టికెట్ కూడా కేటాయించలేదని విమర్శించారు. 
ముదిరాజ్ లను 

రైతులకు 
గుడ్ న్యూస్
ఒకేసారి రూ.2 లక్షల రుణమాఫీ

రైతు రుణమాఫీ, 
ధాన్యం బోనస్ పై 
సీఎం రేవంత్ రెడ్డి  
గుడ్ న్యూస్ చెప్పారు. 
ఆగస్టు  15 నాటికి 
రూ.2 లక్షల 
రుణమాఫీ చేస్తా మని 
ప్రకటించారు. అలాగే 
ధాన్యంపై రూ.500 
బోసన్ ఇస్తా మన్నారు.

కవిత బెయిల్ కోసం మోదీతో కేసీఆర్ కుమ్మక్కు
కేసీఆర్ తర్వాత ఆయన కుమారుడే సీఎం కావాలా?

కవితకు 
కోర్టు  వార్నింగ్
8	కోర్టు  ఆవరణలో మీడియాతో మాట్లా డడంపై కోర్టు  ఆగ్ర హం

8	మరోసారి ఇలా చేయొద్దంటూ రౌస్ ఎవెన్యూ కోర్టు  వార్నింగ్

- జయభేరి, న్యూఢిల్లీ, ఏప్రిల్ 15:

లిక్కర్ పాలసీ స్కాం కేసులో జైలుపాలైన బిఆర్ఎస్ ఎమ్మెల్సీ కవితకు కోర్టు  సోమవారం 
వార్నింగ్ ఇచ్చింది. కోర్టు  ఆవరణలో మీడియాతో మాట్లా డడంపై ఆగ్రహం వ్యక్తం చేసింది. 
జర్నలిస్టు లు ప్రశ్నలు అడిగితే బదులు ఎలా ఇస్తారని ప్రశ్నించింది. మరోసారి ఇలా చేయొ -
ద్దంటూ రౌస్ ఎవెన్యూ కోర్టు  న్యాయమూర్తి జస్టిస్ కావేరి బవేజా హెచ్చరించారు. అనంతరం 
జ్యుడీషియల్ కస్టడీని ఈ నెల 23 వరకు విధిస్తూ ఉత్తర్వులు జారీ చేశారు. దీంతో కోర్టు  
నుంచి కవితను అధికారులు తీహార్ జైలుకు తరలించారు.ఈ సందర్భంగా కవిత మళ్లీ 
మీడియాతో మాట్లా డారు. న్యాయమూర్తి హెచ్చరికలను పెడచెవిన పెట్టి మీడియాతో మాట్లా -
డారు. ఇది సిబిఐ కస్టడీ కాదని, బిజెపి కస్టడీ అని వ్యాఖ్యానించారు. ‘ఇది సిబిఐ కస్టడీ కాదు.. 
బిజెపి కస్టడీ. రెండు నెలల నుంచి అడిగిందే అడుగుతున్నారు. బయట బిజెపి అడిగిందే.. 
లోపల సిబిఐ అడుగుతోంది. ఇందులో కొత్తది ఏమీ లేదు’ అని కవిత ఆరోపించారు. మధ్యం -
తర బెయిల్ కోసం కవిత పెట్టు కున్న పిటిషన్ ను కోర్టు  ఇప్పటికే తోసిపుచ్చింది. రెగ్యులర్ 
బెయిల్ పై దాఖలు చేసిన పిటిషన్ ను కోర్టు  ఈ నెల 16న విచారించనుంది.

2019 ఎన్నికలను 
దాటేసిన లెక్కలు
8	తొలి దశ పోలింగ్​ జరగకముందే భారీగా నగదు పట్టి వేత.. 

8	ఎన్నికల్లో  అక్ర మ కార్యకలాపాలను సహించబోము..

2024 లోక్​సభ ఎన్నికల నేపథ్యంలో 
'అక్రమ నగదు పట్టి వేత' విషయంలో కొత్త  
కొత్త  రికార్డు లు నమోదవుతున్నాయి! 
ఎన్నికల ప్రారంభానికి ముందే.. 
ఇప్పటివరకు జప్తు  చేసిన నగదు... 
2019 లోక్​సభ ఎన్నికల లెక్కలను 
దాటిపోవడం గమనార్హం.

బలహీన వర్గా ల 
వ్యతిరేకి బీజేపీ
8	మంత్రి  పొన్నం ప్ర భాకర్

- జయభేరి, హైదరాబాద్:
బీజేపీ బలహీన వర్గా ల వ్యతిరేకి. వారి మేనిఫెస్టో లోని 14 
అంశాల్లో  ఒక్కటి కూడా బలహీన వర్గా లకు సంబంధించి లేదని 
మంత్రి పొన్నం ప్రభాకర్ ఆరోపించారు. కాంగ్రెస్ పార్టీ పాంచ్ 
న్యాయ్ లో బలహీన వర్గా లకు సంబంధించిన అంశాలు చేర్చాం. 
బలహీన వర్గా లు ఆలోచించండి ... ఎన్నికల్లో  కాంగ్రెస్ కి అండగా 
నిలబడండి. బీజేపీ లోక్ సభ ఎన్నికలకు కోసం 14 అంశాలతో 
మేనిఫెస్టో  ని ప్రకటించింది. బలహీన వర్గా ల ప్రధాన మంత్రి అని 
చెప్పుకునే నరేంద్ర మోడీ 14 అంశాల్లో  

ఇంటికే భద్రాద్రి  
తలంబ్రాలు

- జయభేరి, ఖమ్మం, ఏప్రిల్ 15
భద్రాద్రి రామయ్య భక్తులకు టీఎస్ఆర్టీసీ  గుడ్ న్యూస్ చెప్పింది. 
రామయ్య కల్యాణ తలంబ్రాలను నేరుగా భక్తుల ఇంటికే అందజేసే-
లా చర్యలు చేపట్టింది. ఈ నెల 17న (బుధవారం) శ్రీరామనవమి సం -
దర్భంగా భద్రాచలంలో జరిగే సీతారాముల కల్యాణ తలంబ్రాలను 
ఆన్ లైన్ లో బుక్ చేసుకునే సదుపాయాన్ని కల్పించింది. ఈ మేరకు 
ఆర్టీసీ ఎండీ సజ్జనార్  ట్వీట్ చేశారు. టీఎస్ఆర్టీసీ లాజిస్టిక్ విభాగం 
వెబ్ సైట్ https://www.tsrtclogistics.in ను సందర్శించి 
తలంబ్రాలు బుక్ 

మీకు నిత్యం మీకు నిత్యం 
అండగా ఉంటా..అండగా ఉంటా..
8	లంకెబిందెలు ఉన్నాయని వస్తే .. ఖాళీ బిందెలు ఉన్నాయని 

రేవంత్ అంటున్నారు… 

8	ఇచ్చిన హామీలు నెరవేర్చలేక రేవంత్ చేతులు ఎత్తి వేశారు… 

8	రాహుల్ ఈ జన్మకి ప్ర ధాని అవుతారా? 

8	40 సీట్లు  గెలిచే వారు ఎలా ప్ర ధాని అవుతారు

8	మాట తప్పని మడమ తిప్పని నాయకుడు మోదీ అయితే...

8	మాట ఇచ్చి తప్పే వారు కేసీఆర్, రేవంత్ - ఈటల రాజేందర్

...మిగతాది 2 లో...మిగతాది 2 లో...మిగతాది 2 లో

...మిగతాది 2 లో

...మిగతాది 2 లో

మండిపోతున్న 
ఎండలు..

ఆరోగ్యం పట్ల
శ్ర ద్ధ  వహించాలి72



	  మొదటిపేజీ తరువాయి

2019 ఎన్నికలను దాటేసిన లెక్కలు
2024 లోక్​సభ ఎన్నికల్లో  ఇప్పటివరకు జప్తు చేసిన అక్రమ నగదు, ఇతర వస్తువు-
లకు సంబంధించిన డేటాను విడుదల చేసింది ఎన్నికల సంఘం. ఇందులో పలు 
షాకింగ్​ విషయాలు బయపడ్డాయి . మొత్తం మీద చూసుకుంటే.. 2024 లోక్​సభ 
ఎన్నికల తొలి దశ పోలింగ్​ ప్రారంభం అవ్వకముందే.. జప్తు చేసిన నగదు.. 2019 
సార్వత్రిక ఎన్నికల లెక్కలను దాటేయడం గమనారహ్ం..
ఎన్​ఫోర్స్​మెంట్​ ఏజెన్సీలు.. ఇప్పటివరకు రూ. 4,650 కోట్లను జప్తు చేసినట్టు , 
ఇదొక రికార్డు  అని ఎన్నికల సంఘం వెల్లడించింది. 2019 లోక్​సభ ఎన్నికల 
మొత్తం మీద రూ. 3,474 కోట్లు  పట్టు బడినట్టు  తెలిపింది. "ఈస్థా యిలో డబ్బులు 
పట్టు కుంటుండటం.. ఈసీ నిబద్ధతకు ఉదాహరణ. ఎన్నికల్లో  అక్రమాలను అడ్డు కు-
నేందుకు మేము నిరంతరం, తీవ్రంగా కృషి చేస్తున్నాము," అని ఎన్నికల సంఘం 
పేర్కొంది. "2024 లోక్​సభ ఎన్నికల తొలి దశకు ముందు జప్తు చేసిన వాటిల్లో  
45శాతం డ్రగ్స్​, నార్కోటిక్స్​ ఉన్నాయి. వీటిపైనే ఎన్నికల సంఘం అధిక దృష్టి 
పెట్టింది. పక్కా ప్రణాళిక, కొలాబొరేషన్​, దర్యాప్తు సంస్థ కృషి, ప్రజల మద్దతు, టెక్నా-
లజీ సాయంతో మేము నగదుతో పాటు ఇతర వస్తువులను జప్తు చేయగలుగుతున్నా-
ము," అని ఎన్నికల సంఘం వెల్లడించింది. అంతేకాదు.. రాష్ట్రా లవారీగా పట్టు బడిన 
నగదుకు సంబంధించిన వివరాలను కూడా వెల్లడించింది ఎన్నికల సంఘం. ఈ 
జాబితాలో రూ. 778కోట్ల అక్రమ నగదుతో రాజస్థా న్​ టాప్​లో ఉంది. ఆ తర్వాతి 
స్థా నాల్లో  గుజరాత్​ (రూ. 605 కోట్లు ), మహారాష్ట్ర (రూ. 431 కోట్లు ) ఉన్నాయి. గత 
నెలలో 2024 లోక్​సభ ఎన్నికల షెడ్యూల్​ను విడుదల చేస్తున్న సమయంలో.. పలు 
కీలక వ్యాఖ్యాలు చేశారు చీఫ్​ ఎలక్షన్​ కమిషనర్​ రాజీవ్​ కుమార్​. మనీ పవర్​ను 
అడ్డుకుంటా మని చెప్పారు. తమకు సవాలుగా ఉన్న 4ఎంలపై (మనీ, మజిల్​, మిస్​
- ఇన్​ఫర్మేషన్​, మోడల్​ కోడ్​ ఆఫ్​ కాండక్ట్​ ఉల్లంఘన) కఠినంగా వ్యవహరిస్తామని 
పేర్కొన్నారు. స్వేచ్ఛాయుత, పారదర్శక ఎన్నికల నిర్వహణలో.. నగదును జప్తు 
చేయడం కీలకం అని ఎన్నికల సంఘం అభిప్రాయపడింది. ఎలక్టో రల్​ ప్రాక్టీసులు 
పారదర్శకంగా ఉండాలని పేర్కొంది. ఇక 2024 లోక్​సభ ఎన్నికలు మొత్తం 7 
దశల్లో  జరగనున్నాయి. ఏప్రిల్​ 19న తొలి దశ పోలింగ్​ జరగనుంది. జూన్​ 4న 
ఫలితాలు వెలువడనున్నాయి. లోక్​సభ ఎన్నికలతో పాటు అరుణాచల్​ ప్రదేశ్​, 
సిక్కిం, ఒడిశా, ఆంధ్రప్రదేశ్​లోనూ ఈసారి పోలింగ్​ జరగనుంది.

రైతులకు గుడ్ న్యూస్
బీసీ-డి నుంచి బీసీ-ఎ గ్రూపులోకి మార్చేందుకు సీనియర్ లాయర్లు  పెట్టి సుప్రీంకో -
ర్టు లో పోరాడతామన్నారు. మాదిగల వర్గీకరణ చేయాల్సిందేనని సీఎం రేవంత్ 
రెడ్డి అన్నారు. భవిష్యత్తులో మాదిగలకు మరిన్ని పదవులు ఇస్తామన్నారు.
బీఆర్ఎస్ అధినేత కేసీఆర్ పై సీఎం రేవంత్ రెడ్డి సంచలన వ్యాఖ్యలు చేశారు. 
లిక్కర్ స్కామ్ లో అరెస్టైన తన బిడ్డ, ఎమ్మెల్సీ కవిత బెయిల్ కోసం కేసీఆర్ 
బీజేపీతో కుమ్మకక్ైయ్యారని ఆరోపించారు. కవితను లిక్కర్ స్కామ్ నుంచి కాపా -
డేందుకు కేసీఆర్ తెలంగాణ ఆత్మగౌరవాన్ని, బీఆర్ఎస్ ను మోదీ కాళ్ల ముందు 
తాకట్టు  పెట్టా రని విమర్శించారు. బీఆర్ఎస్ ఓట్లను బీజేపీకి మళ్లించాలని ప్ర -
యత్నం చేస్తున్నారని, అందుకే కొన్ని చోట్లు  బీఆర్ఎస్ నేతలు ప్రచారం కూడా 
చేయట్లేదన్నారు. వంద రోజులకే తనను గద్దె దించాలని కేసీఆర్ అంటున్నారని, 
పదేళ్లు గా అధికారంలో ఉన్న మోదీని గద్దె దించాలని ఎందుకు అనడం లేదని ప్ర -
శ్నించారు. వెనుకబడిన వర్గా లకు న్యాయం చేయడంలో కాంగ్రెస్ పార్టీని మించింది 
మరో పార్టీ లేదన్నారు. కాంగ్రెస్ పార్టీ పేదలకు, బీసీలకు టికెట్లు  కేటాయించి గెలిపిం-
చిందన్నారు. రేవంత్ రెడ్డిని ఊడగొట్టా లని బీజేపీ అభ్యర్థి డీకే అరుణ అంటున్నారని, 
పాలమూరు- రంగారెడ్డి ప్రాజెక్టు కు జాతీయ హోదా ఇవ్వాలని డీకే అరుణ ఎప్పుడైనా 
మోదీని అడిగారా? అని ప్రశ్నించారు. మక్తల్- వికారాబాద్ రైల్వే లైన్ కోసం డిమాండ్ 
చేశారా? అని రేవంత్ రెడ్డి నిలదీశారు. కేసీఆర్ తర్వాత ఆయన కుమారుడు మాత్రమే 
సీఎం కావాలా? అని రేవంత్ రెడ్డి ప్రశ్నించారు. పాలమూరు బిడ్డ సీఎం అయితే 
దొరలు ఓర్వలేకపోతున్నారని దుయ్యబట్టా రు. గత పదేళ్లలో కేసీఆర్ ఎంతమందికి 
డబుల్ బెడ్ రూమ్ ఇళ్లు  ఇచ్చారో చెప్పాలని డిమాండ్ చేశారు. రాష్ట్రంలో కాంగ్రెస్ 
అధికారంలోకి రాగానే నియోజకవర్గా నికి 3,500 చొప్పున ఇందిరమ్మ ఇండ్లు  
మంజూరు చేశామని సీఎం రేవంత్ రెడ్డి తెలిపారు. ఒక్కో ఇంటికి రూ.5 లక్షలు 
కేటాయించామన్నారు. బీసీలకు న్యాయం చేసేందుకు కులగణనకు తీర్మానం చే-
శామన్నారు. బీఆర్ఎస్ ప్రభుత్వంలో ఉద్యోగ నియామకాలు చేపట్టలేదని, కాంగ్రెస్ 
అధికారంలోకి రాగానే భారీగా ఉద్యోగ నోటిఫికేషన్ల ఇస్తున్నామన్నారు.

మీకు నిత్యం అండగా ఉంటా..
మల్కాజ్గిరి పార్లమెంట్ నియోజకవర్గం కుత్బుల్లా పూర్ అసెంబ్లీ నియోజకవర్గం 
సూరారంలో రోడ్ షో నిర్వహించిన ఈటల. ఈటల రాజేందర్ మాట్లా డుతూ.. 
సూరారం వీదులలో హారతిపట్టి, పూలవరష్ం కురిపించిన ఆడబిడ్డలకు, యువకుల-
కు, బీజేపీ నాయకులు, కార్యకర్తలకు నా హృదయపూర్వక కృతజ్ఞతలు. పెద్దింటి బిడ్డ 
కాబట్టి మోదీ దేశంలో 4 కోట్ల ఇళ్ళు కట్టించారు. కేసీఆర్ ప్రగల్భాలు పలికారు తప్ప 
పేదవారికి ఇల్లు  ఇవ్వలేదు. 2 లక్షల ఇళ్లు  మోదీ ఇస్తే.. అవి కూడా కేసీఆర్ కట్టలేదు. 
పోరాడి తెచ్చుకున్న ఇళ్ల జాగాలు కూడా కేసీఆర్ లాక్కున్నాడు. 12 కోట్ల టాయిలెట్స్ 
కట్టించి మోదీ గారు మహిళల ఆత్మగౌరవం కాపాడారు. ఆయుష్మాన్ భారత్ ద్వారా 
5 లక్షల వరకు ఉచిత వైద్యం అందిస్తున్నారు. 500 ఏళ్ల కల అయోధ్య రామమంది-
రం నిర్మించి ఇచ్చారు మోడీ. మోదీ మనకు శ్రీరామ రక్ష. నన్ను గెలిపిస్తే.. మల్కాజిగి-
రిలో రోడ్లు , డ్రైనేజీల సమస్య తీరుస్తా.. పిల్లలకు ఉద్యోగాలు ఇప్పిస్తా. మాట తప్పని 
మడమ తిప్పని నాయకుడు మోదీ. మాట ఇచ్చి తప్పే వారు కేసీఆర్, రేవంత్. కేసీఆర్ 
మాట ఇచ్చిన నిరుద్యోగ భృతి ఇవ్వలేదు. రేవంత్ మహిళలకు 2500 రూపాయలు 
ఇస్తా అన్నారు, పెన్షన్ 2వేల నుండి 4 వేలు పెంచుతా అన్నారు, వికలాంగులకు 6 
వేలు ఇస్తా అన్నారు. పెళ్లికి లక్షతో పాటు తులం బంగారం ఇస్తా అన్నారు, ఆటో 
డ్రైవర్ కి 12000, రైతులకు 15000 ఇస్తా అన్నారు.. ఇచ్చారా?  ఇప్పుడు కేసీఆర్ 
చిప్ప చేతికి ఇచ్చాడు.. లంకె బిందెలు ఉన్నాయి అని వచ్చా ఖాళీ బిందెలు ఉన్నాయి 
అంటున్నారు. ఇచ్చిన హామీలు నెరవేర్చలేక రేవంత్ చేతులు ఎత్తివేశారు. ఒడ్డెక్కే 
దాకా ఓడమళ్లప్ప అన్నాడు.. ఇప్పుడు బోడ మల్లప్ప అంటున్నారు. రాహుల్ ఈ 
జన్మకి ప్రధాని అవుతారా? 40 సీట్ల వారు ఎలా ప్రధాని అవుతారు. కేసీఆర్ కి ఓటు 
వేస్తే వృధా. మోదీ కి ఓటు వేస్తే.. బాంబుల పేలుళ్లు  ఉండవు, తెగిపడిన శరీరాలు 
ఉండవు. ప్రశాంత జీవనం అందించారు.. అందిస్తారు. కరోనా వచ్చినప్పుడు వాక్సిన్ 
అందించి మన ప్రాణాలు కాపాడారు. నేనేంటో మీ అందరికీ తెలుసు.. ఎన్ని కేసులు 
పెట్టినా వెరవకుండా తెలంగాణ ఉద్యమం చేసినవాన్ని. ఆర్ధిక మంత్రిగా సన్నబియ్యం 
అందించినవాణ్ణి. కరోనా మంత్రిగా ఎవరు చేయని సాహసం చేసి మీకు అండగా 
ఉన్నవాణ్ణి. మీకు 24 గంటలు అందుబాటులో ఉంటా.. కాలికి ముళ్లు  గుచ్చుకుం-
టే పంటితో పీకే సేవ చేస్తా. మీ సమస్యల పరిష్కారం కోసం మీకు నిత్యం అండగా 
ఉంటాను. ఎస్సీ ఎబిసిడి వర్గీకరణ చేస్తా అని చెప్పిన మోడీకి సంపూర్ణ మద్దతు ప్ర-
కటించిన మాదిగ జాతికి నా హృదయ పూర్వక కృతజ్ఞతలు. పాల్గొ న్న మల్లా రెడ్డి, 
గిరివర్ధన్ రెడ్డి, భరత్ రెడ్డి, శ్రీరాములు, మల్లేష్, గణేష్, రాము తదితరులు.

బలహీన వర్గా ల వ్యతిరేకి బీజేపీ
ఒక్కటి కూడా బలహీన వర్గా లకు సంబంధించిన అంశం పెట్టకపోవడం చాలా 
శోచనీయమని అన్నారు. ఇది దేశంలో ఉన్నా బలహీన వర్గా లంతా గమనించాల-
ని కోరుతున్న. దాంతో పాటుగా 10 సంవత్సరాలుగా ఉన్న వ్యక్తి మిగతా వర్గా లకు 
రిజర్వేషన్లు  ఇవ్వడానికి వ్యతిరేకం కాదు. కాని బలహీన వర్గా లకు సంబంధించి 
ఒక్కటి కూడా సంక్షేమ కార్యక్రమం  కాని ..లబ్ది కాని జరిగే నిర్ణయం తీసుకొనటు -
వంటి ప్రధాని పట్ల దయచేసి బలహీన వర్గా లు ఆలోచన చేయాలి. కుల గణన సర్వే 
చేయడానికి కాంగ్రెస్ సిద్ధంగా ఉంటె ..దానికి సంబంధించి పాంచ్ న్యాయ్ లోపల 
ఒక అంశంగా పెట్టింది. గతంలోనే ఆ అంశాలను వ్యతిరేకించే వ్యాపార వర్గా ల 
భారతీయ జనతా పార్టీ సుప్రీం కోర్టు లో అఫిడవిట్ ఇచ్చి కుల గణన కి వ్యతిరేకం-
గా నిర్ణయం తీసుకుంది. దయచేసి ఆలోచన చేయండి.. ఎంత బీసీ లు ,ఎస్సీలు , 
ఎస్టీలు , మైనార్టీలు ,ఎంత ధనిక వర్గా కు ఉన్నారో తెలిస్తే వాళ్ళకి అంత న్యాయం 
చెయవచ్చని సమాజిక స్పృహ తో కాంగ్రెస్ పార్టీ ఉంటే పూర్తిగా వ్యాపార వర్గా ల 
పార్టీగా నరేంద్ర మోడీ  బీజేపీ ప్రభుత్వం వ్యవహరిస్తుందని అన్నారు.
బీజేపీ వాళ్ళ మేనిఫెస్టో  ని..కాంగ్రెస్ మేనిఫెస్టో  ని బీసీ లు చదివి నిర్ణయం తీసు -
కోవాలని తెలంగాణ బలహీన వర్గా ల శాఖ మంత్రిగా కోరుతున్న. కాంగ్రెస్ పార్టీ 
తెలంగాణ రాష్ట్ర  కుల గణన సర్వే చేస్తుంది ..అనేక కులాలకు కార్పొరేషన్లు  ఇచ్చి 
ఆర్థిక పరిపుష్టి కలిగే విధంగా చర్యలు తీసుకుంటుంది. భవిష్యత్ లో బలహీన 
వర్గా లకు న్యాయం చేసే విధంగా మీ బిడ్డ మీ పక్షానా నిల్చుంటాడు.ఎన్నికల్లో   
బలహీన వర్గా లు కాంగ్రెస్ వైపు ఉండాలని బీజేపీ మేనిఫెస్టో  ని చదివి..వారి 
బలహీన వర్గా ల పట్ల ఉన్న వ్యతిరేకత ని దృష్టిలో పెట్టు కొని ఆలోచన చేయాలని 
కోరుతున్నానని అన్నారు.

- జయభేరి, ముంబై, ఏప్రిల్ 15:
వేసవిలో భానుడి వేడి మాత్రమే కాదు.. దాంతోపాటు 
విద్యుత్తు వినియోగం కూడా పెరుగుతుంది. వేసవి 
తాపం నుంచి ఉపశమనం కోసం వినియోగించే 
ఎయిర్ కండిషనర్లు  మధ్యతరగతి ప్రజలకు అందుబా-
టులో రావడంతో ఈ డిమాండ్ నానాటికీ పెరుగుతూ 
పోతోంది. ఈ ఏడాది ఫిబ్రవరి నుంచే దక్షిణాది రాష్ట్రా -
ల్లో  ఎండ వేడి పెరిగిపోగా.. ఈ సీజన్లో  సాధారణం 
కంటే అధిక ఉష్ణో గ్రతలు నమోదవుతాయని భారత 
వాతావరణ శాఖ  సైతం హెచ్చరించింది. ఈ పరిస్థితు-
ల్లో  ఏప్రిల్, మే, జూన్ నెలల్లో  విద్యుత్ డిమాండ్ కూడా 
ఆ మేరకు పెరుగుతుందని కేంద్ర ప్రభుత్వం అంచనా 
వేస్తోంది. ఆ డిమాండ్ను ఎదుర్కొనేందుకు చర్యలు 
చేపట్టింది. ఆ క్రమంలో కేంద్ర ప్రభుత్వం ‘విద్యుత్ 
చట్టం – 2003’లోని సెక్షన్ 11ను ప్రయోగించింది. 
ప్రత్యేక – అత్యవసర పరిస్థితుల్లో  విద్యుత్తును ఉత్పత్తి 
చేసే సంస్థలను నియంత్రించే అధికారాన్ని ఈ సెక్షన్ 
కేంద్ర ప్రభుత్వానికి కట్టబెడుతోంది. ఆ మేరకు ఏ వి-
ద్యుత్తు సంస్థ తమ గరిష్ట సామర్థ్ యానికి లోబడి ఎంత 
మొత్తంలో విద్యుత్తు ఉత్పత్తి చేయాలన్నది కేంద్ర ప్రభు-
త్వం నిర్ణయిస్తుంది. ఇప్పుడు దేశంలో పెరిగిన విద్యుత్ 
డిమాండ్ను దృష్టిలో పెట్టు కుని కేంద్రం సెక్షన్ 11ను 
ప్రయోగిస్తోంది.పెరిగిన విద్యుత్ డిమాండ్ను తీర్చడం 
కోసం గ్యాస్ ఆధారిత విద్యుత్ ప్లాం ట్ల నుంచి విద్యుత్తు 
ఉత్పత్తి చేయాలని కేంద్ర ప్రభుత్వం నిర్ణయించింది. 
ఈ మేరకు విద్యుత్ చట్టం 2003లోని సెక్షన్ 11 
ప్రకారం అన్ని గ్యాస్ ఆధారిత పవర్ ప్లాం ట్లకు ప్రభు-
త్వం ఆదేశాలు జారీ చేసింది. ప్రస్తుతం దేశంలో గ్యాస్ 
ఆధారిత విద్యుత్తు ఉత్పత్తి కేంద్రాలు ఉపయోగంలో 
లేవు. డిమాండ్ పెరిగినప్పుడు మాత్రమే వీటి నుంచి 
విద్యుత్తు ఉత్పత్తి చేసి కొరత లేకుండా చూస్తున్నారు. 
కేంద్ర ప్రభుత్వం జారీ చేసిన సెక్షన్ 11 ఉత్తర్వులు 
2024 మే 1 నుంచి జూన్ 30 వరకు విద్యుత్ ఉత్పత్తి, 
పంపిణీ అంశాల్లో  అమల్లో  ఉంటాయి. దిగుమతి చేసు-
కున్న బొగ్గు  ఆధారిత విద్యుత్ ప్లాం ట్లకు సమానంగా 
గ్యాస్ ఆధారిత విద్యుత్ ప్లాం ట్ల నుంచి విద్యుత్తును 
ఉత్పత్తి చేయాలని నిర్ణయించింది. దిగుమతి చేసుకు-
న్న బొగ్గు  ఆధారిత విద్యుత్తు, గ్యాస్ ఆధారిత విద్యుత్తు 
రెండూ కూడా ఇతర విధానాల ద్వారా ఉత్పత్తయ్యే 
విద్యుత్తు కంటే ఖరీదు ఎక్కువ. కొరత ఏర్పడే పరిస్థితు-
లు ఉన్నప్పుడు మాత్రమే ప్రభుత్వం ఈ రెండు రకాల 
విద్యుత్తును ఉత్పత్తి చేయించి వినియోగదారులకు 
అందుబాటులోకి తెస్తోంది.దేశీయ విద్యుత్తు అవసరా-

లు, ఉత్పత్తి సామర్థ్ యాన్ని ఎప్పటికప్పుడు లెక్కలు వేసే 
గ్రిడ్-ఇండియా సంస్థ ఈ విషయంలో నోడల్ ఏజెన్సీగా 
వ్యవహరిస్తుంది. సెక్షన్ 11 ప్రకారం గ్యాస్ బేస్డ్ పవర్ 
ప్లాం ట్లు  ఎంత మేర విద్యుత్తు ఉత్పత్తి చేయాలన్నది 
గ్రిడ్-ఇండియా నిర్ణయిస్తుంది. ఆ సంస్థ నుంచి వచ్చే 
ఆదేశాల మేరకు గ్యాస్ ఆధారిత విద్యుత్ కేంద్రాలు 
విద్యుదుత్పత్తి చేయాల్సి ఉంటుంది. 
ఈ విద్యుత్ ప్లాం ట్లలో ఉత్పత్తయిన విద్యుత్తును 
పంపిణీ లైసెన్సులతో పాటు పవర్ పర్చేజ్ అగ్రిమెంట్ 
(పీపీఏ)లు కుదుర్చుకున్న సంస్థలు తీసుకుంటాయి. 
అదనపు విద్యుత్తును విద్యుత్ మార్కెట్లో  అందుబాటు-
లో ఉంచుతారు. తద్వారా ఒప్పందాలు కుదుర్చుకో-
ని సంస్థలు సైతం గ్యాస్ ఆధారిత విద్యుత్ కేంద్రాల 
నుంచి ఉత్పత్తయిన విద్యుత్తును వినియోగించుకో-
గల్గు తాయి. వేసవి విద్యుత్ డిమాండ్ దృష్ట్ యా కేంద్ర 
ప్రభుత్వం చేపట్టిన చర్యలు అమలు చేసేందుకు 
కేంద్ర ప్రభుత్వం ‘సెంట్రల్ ఎలక్ట్రిసిటీ అథారిటీ’ 
చైర్మన్ అధ్యక్షతన ఉన్నత స్థా యి కమిటీని ఏర్పాటు 

చేసింది. కేవలం గ్యాస్ ఆధారిత విద్యుత్ ప్లాం ట్ల 
ద్వారా మాత్రమే కాకుండా ఇతర ప్రత్యామ్నాయ 
చర్యల ద్వారా కూడా విద్యుత్ డిమాండ్ను తీర్చాలని 
ప్రభుత్వం నిర్ణయించి, కొన్న చర్యలు చేపట్టింది. 
వేసవిలో జరిగాల్సిన పవర్ ప్లాం ట్ల మెయింటెన్సును 
వర్షాకా లానికి మార్చాలని, తద్వారా మెయింటెనెన్స్ 
సమయంలో నిలిచిపోయే విద్యుత్తు సమస్యను అధి-
గమించాలని నిర్ణయించింది. అలాగే ఇప్పటికే ఉన్న 
వివిధ రకాల విద్యుత్ ప్లాం ట్లలో అదనపు సామర్థ్ యాన్ని 
జోడించే పనులు వేగవంతం చేయడం ద్వారా కూడా 
అధిక డిమాండును అందుకోవచ్చని భావిస్తోంది. 
మరోవైపు థర్మల్ పవర్ ప్లాం ట్లలో తలెత్తే పాక్షిక 
అంతరాయాలను తగ్గించడం ద్వారా నిరంతర సర-
ఫరాకు వీలు కల్పిస్తోంది. క్యాప్టివ్ జనరేటింగ్ పవర్ 
స్టేషన్ల నుంచి మిగులు విద్యుత్ను ఉపయోగించాలని 
కేంద్రం నిర్ణయించింది. అలాగే పవర్ ఎక్స్చేంజ్లో  
మిగులు విద్యుత్తును అమ్మకానికి అందుబాటులో 
ఉంచడం ద్వారా అవసరమైన రాష్ట్రా లు, విద్యుత్ 

పంపిణీ సంస్థలు తమ అవసరాల మేరకు కొనుగోలు 
చేయడానికి వీలుంటుంది. మరోవైపు పూర్తి సా-
మర్థ్యంతో ఉత్పత్తిని అందించడానికి దిగుమతి 
చేసుకున్న బొగ్గు  ఆధారిత విద్యుత్ ప్లాం ట్లపై సెక్షన్ 
11 అమలు చేస్తోంది. జల విద్యుత్ ఉత్పత్తిని పీక్ 
అవర్స్కి మార్చడం, బొగ్గు  లభ్యతను నిర్ధారిం చడా-
నికి సంబంధిత సంస్థలతో ఎప్పటికప్పుడు చర్చలు 
జరపడం వంటివి కూడా కేంద్ర ప్రభుత్వం తీసుకున్న 
చర్యల్లో  భాగమే.పెరుగుతున్న జనాభా, పెరుగుతు-
న్న అవసరాలకు తగ్గట్టు  ప్రతి ఏటా విద్యుత్ అవస-
రాలు పెరగడం సహజమే అయినప్పటికీ.. భారత్ 
ఆర్థిక వృద్ధి కూడా విద్యుత్ డిమాండ్ను ఒక్కసారిగా 
పెంచేసింది. దేశాభివృద్ధితో పాటు విద్యుత్ గృహోప-
కరణాల అమ్మకాలు, వినియోగం కూడా నానాటికీ 
పెరుగుతూ పోతోంది. వేసవి కాలంలో ఏసీలు, 
కూలర్లు , ఫ్యాన్ల వినియోగం పెరుగుతుంది. అందుకే 
కేంద్ర ప్రభుత్వం డిమాండ్ను దృష్టిలో ఉంచుకుని వి-
ద్యుత్తు ఉత్పత్తికి ప్రణాళికలు సిద్ధం చేస్తోంది.

మండిపోతున్న ఎండలు..
విద్యుత్ వినియోగం డిమాండ్

ఇంటికే భద్రాద్రి తలంబ్రాలు
చేసుకోవాలని తెలిపారు. అలాగే, ఆఫ్ లైన్ లో తలంబ్రాలు బుక్ చేసుకోవాల-
నుకునే వారు 040 - 23450033, 040 - 690000, 040 - 694400669 
నెంబర్లను సంప్రదించాలని సూచించారు. ఈ నెల 18 వరకూ బుక్ చేసుకునే 
అవకాశం ఉంది.
రాములోరి కల్యాణ తలంబ్రాల బుకింగ్ ను టీఎస్ఆర్టీసీ లాజిస్టిక్స్ 
విభాగం సైట్ లో అందుబాటులో ఉంచారు. తొలుత https://www.
tsrtclogistics.in కు వెళ్లి.. తలంబ్రాలు బుకింగ్ అనే ఆప్షన్ ఎంచుకోవాలి.
ఆ తర్వాత మీ చిరునామా, ఇతర వివరాలను ఎంటర్ చేయాలి. తర్వాత తలం -
బ్రాలు ఎన్ని ప్యాకెట్లు  కావాలో ఎంచుకోవాలి. ఒక్కో ప్యాకెట్ ధర రూ.151గా 
నిర్ణయించారు. అన్ని వివరాలు పూర్తి చేసిన తర్వాత ఆన్ లైన్ పేమెంట్ ఆప్షన్ 
ఎంచుకోవాలి. యూపీఐ ద్వారా పేమెంట్ చెయ్యొచ్చు. పేమెంట్ చెల్లించిన 
తర్వాత బుకింగ్ సక్సెస్ అయినట్లు  ఓ ట్రాన్సాక్షన్ నెంబర్ తో ఆర్టీసీ నుంచి ఓ 
మెసేజ్ వస్తుంది. ఆ తర్వాత మీ చిరునామాకు కల్యాణ తలంబ్రాలు వస్తాయి.
అటు, ఆఫ్ లైన్ లో తలంబ్రాలు బుక్ చేసుకోవాలనుకునే భక్తులు టీఎస్ఆ -
ర్టీసీ కాల్ సెంటర్ల నెంబర్లైన 040 - 23450033, 040 - 690000, 040 
- 694400669ను సంప్రదించి వివరాలు తెలపాలి.  
మరోవైపు, భద్రాచలం రాములోరి కల్యాణ వేడుక కోసం అధికారులు విస్తృత 
ఏర్పాట్లు  చేస్తున్నారు. ఈ నెల 17న నిర్వహించే కల్యాణ వేడుకకు భక్తులు 
అధిక సంఖ్యలో తరలివస్తారని అంచనా వేస్తున్నారు. అందుకు తగిన విధంగా 
చర్యలు చేపట్టా రు. ఏటా మిథిలా స్టేడియంలో సుమారు 20 వేల మంది 
ఒకేసారి సీతారాముల కల్యాణాన్ని కనులారా వీక్షించేలా వేడుక జరుగుతుం-
ది. అటు, దర్శనానికి వచ్చే భక్తుల కోసం ప్రత్యేక టికెట్లను అందుబాటులోకి 
తెచ్చారు. ప్రత్యేక టికెట్ల ద్వారా కల్యాణాన్ని దగ్గరగా వీక్షించొచ్చు. రూ.150, 
రూ.300, రూ.1000, రూ. 2 వేలు, రూ.2,500, రూ.7,500 విలువైన 
టికెట్లు  భక్తులకు అందుబాటులో ఉంచినట్లు  అధికారులు తెలిపారు. ఏప్రిల్ 
17న రామయ్య కల్యాణం, ఏప్రిల్ 18న పట్టా భిషేకం, ఏప్రిల్ 19 న హంస 
వాహన సేవ, ఏప్రిల్ 20న తెప్పోత్సవం - అశ్వవాహన సేవ, 21న ఊంజల్ 
ఉత్సవం - సింహ వాహన సేవ, 22న వసంతోత్సవం - గజ వాహన సేవ ని-
ర్వహించి.. ఏప్రిల్ 23న చక్రతీర్థం, పూర్ణా హుతితో వేడుకలు ముగుస్తాయి.

- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ బీఆర్ఎస్ పార్టీ కార్యాల-
యంలో మేయర్ జక్క వెంకట్ రెడ్డి అధ్యక్షతన నూతన సమ-
న్వయ కమిటీల ఏర్పాటులో భాగంగా నిర్వహించిన సమావే-
శంలో 4వ డివిజన్ బీఆర్ఎస్ నాయకులు, కార్యకర్తలు,పార్టీ 
శ్రేణులు పెద్ద సంఖ్యలో పాలొన్ని సమగ్రంగా చర్చించడం 
జరిగింది. డివిజన్ నాయకులు, పార్టీ శ్రేణుల అభిప్రాయం 

మేరకు నూతన అధ్యక్షుడు యాసారం శ్రీనివాస్, జనరల్ సె -
క్రటరీ కే. రాజేష్ ఖన్నా, వర్కింగ్ ప్రెసిడెంట్ చుంచు మల్లిఖా -
ర్జు న్ లను ఎన్నుకోవడం జరిగింది. ఈ సందర్బంగా మేయర్ 
వారికి శుభాకాంక్షలు తెలియజేయడంతో పాటు డివిజన్ పూర్తి 
స్థా యి కమిటీ ఏర్పాటు చేయడంతో పాటు బీఆర్ఎస్ పార్టీని 
బలోపేతం చేయడంలో ప్రతి ఒక్కరూ భాగస్వాములు కావాలని 
సూచించారు.

ప్రతి ఒక్కరూ భాగస్వాములు కావాలి

ఫోన్ ట్యాపింగ్
8	ప్ర భాకరరావుకు ప్రా ణహానీ...

- జయభేరి, హైదరాబాద్, ఏప్రిల్ 15:

ఫోన్ ట్యాపింగ్ కేసులో ట్విస్టు లు చూస్తుంటే గనక, 
సినిమా తీస్తే రికార్డు ల మోత మోగడం ఖాయమనే 
టాక్ వినిపిస్తోంది. ముఖ్యంగా ఎస్ఐబీ మాజీ చీఫ్ 
ప్రభాకర్ రావు చుట్టూ  కథంతా నడుస్తున్నా, ఆయన 
అమెరికా, దుబాయ్ అంటూ చక్కర్లు  కొడుతున్నారు. 
హైదరాబాద్ వస్తారా? వస్తే ఏం జరుగుతుంది? ఇలా 
అనేక డౌట్స్ నడుమ తాజాగా ఆసక్తికర చర్చ ఒకటి 
జరుగుతోంది.అన్నిటికీ సెంట్రల్ పాయింట్గా  మారిన 
ప్రభాకర్ రావు నగరానికి వచ్చేది లేనిదీ తెలియడం 
లేదు. కానీ, ఆయనపై అనేక ఒత్తిళ్లు  ఉన్నట్లు  విశ్వ-
సనీయ సమాచారం. విచారణకు హాజరుకావాలా 
వద్దా ? అంటూ ఆనాడు అధికారంలో పెత్తనం చెలా -
యించిన వారు రెండు వర్గా లుగా విడిపోయారు. 
ఇటీవల ఓ వర్గం దుబాయ్కి వెళ్లి సంప్రదింపులు జరి -
పినట్లు  చర్చ జరుగుతోంది. అప్పటి ప్రభుత్వ సుప్రీం 
చెప్పినట్లు  దేశానికి రావాల్సిన అవసరం లేదని తెల్చి 
చెప్పారట. ఎంత ఖరచ్ైనా తామే బరిస్తామని చెప్పా-

రట. దీంతో దుబాయ్ నుంచి ప్రభాకర్ రావు ఎక్కడికి 
వెళ్లా రనే సస్పెన్స్ కొనసాగుతోంది. మరోవైపు అరెస్ట్ 
అయిన ఆఫీసర్స్ ప్రభాకర్ రావు వస్తేనే తమపై ఒత్తిడి 
తగ్గుతుం దని కుటుంబసభ్యులకు సమాచారం చేరవే -
స్తున్నారు. బెయిల్ రావాలంటే ప్రభాకర్ రావు పోలీ-
సులకు సహకరించాలని కోరుతున్నారు. ఆయనను 
విచారించకుంటే తమకు ఇప్పట్లో  బెయిల్ రాదని, 

ఎలాగైనా వచ్చేలా చేయాలని తెలిసిన పెద్దలతో 
పైరవీలు జరుపుతున్నారు. ఆయన వస్తేనే బెటర్ 
అనే ఫీలింగ్ను ప్రభాకర్ రావు ఫ్యామిలీకి కల్పిస్తున్నా-
రు. డ్యూటీలో భాగంగా చేసినందన తొందరగానే 
బెయిల్ వస్తుందని మచ్చిక చేసుకుంటున్నారు.ప్ర -
భాకర్ రావు 15 ఏండ్లు గా క్యాన్సర్తో సఫర్ అవుతు-
న్నారు. నేరం చేయకముందే రోగం ఉందని తెలుసు. 
అంతా తెలిసే చేశారు. కానీ, ఇప్పుడు బెయిల్ 
పిటిషన్ కోసం తన ఆరోగ్యం సహకరించడం లేదని, 
ముందస్తు బెయిల్ ఇస్తే పోలీసులకు సహకరించేం-
దుకు ప్రిపరేషన్స్ చేసుకుంటున్నట్టు  సమాచారం. 
సుప్రీం అనుచరులు రావొద్దని చెప్పడంతో ఎలా 
ముందుకు వెళ్లా లో కొద్ది రోజులు వేచి చూడాలని 
ప్రభాకర్ రావు నిర్ణయం తీసుకున్నట్టు  తెలుస్తోంది.
హైదరాబాద్ సీపీ కేసు విచారణలో సాక్ష్యాధారాలతో 
ముందుకు వెళ్తున్నారు. మాజీ మంత్రులైన దయాకర్ 
రావు, హారీష్ రావు, శ్రీనివాస్ గౌడ్ల పేర్లు  ట్యాపింగ్ 
కేసులో వినిపిస్తున్నాయి. మరో ఎమ్మెల్సీతో పాటు 
గుమాస్తా తెలంగాణ పేపర్ ఓనర్, ఇప్పటికే విదేశా -
లకు వెళ్లిన ఐ న్యూస్ ఓనర్ శ్రావణ్ రావులు వారి 
వారికి అనుకూలంగా పైరవీలు మొదలు పెట్టా రు. 
సెంట్రల్లో  బీజేపీని కూడా వదలకుండా సంప్రదిం-
పులు జరుపుతున్నారు. కొందరు కాంగ్రెస్ పెద్దలతో 

టచ్లో  ఉన్నారు. ఏప్పుడంటే అప్పుడు కాంగ్రెస్ చీఫ్ 
ఖర్గేతో టచ్లో  ఉండే ఓ మాజీ మంత్రి తనను రక్షించా -
లని వేడుకున్నట్టు  సమాచారం. బీజేపీ అధిష్టా నంతో 
టచ్లో కి వెళ్లిన తెలంగాణ పేపర్, ఐ న్యూస్ ఛానల్ 
ఓనర్స్ మీరే కాపాడాలని అందుకు ఏ పని చెప్పినా చే -
స్తామని చెప్పి హామీ తీసుకున్నట్టు  తెలుస్తోంది. ఇలా 
పైరవీలతో ఎవరికి వారు కేసు నుంచి బయటపడేం -
దుకు ప్రయత్నిస్తున్నట్టు  కనిపిస్తోంది.కులం కోసం 
మెడ కోసుకున్న ప్రభాకర్ రావు ప్రాణాలకు హాని 
ఉందని అత్యంత సన్నిహితులు భయపడుతున్నారు. 
మాజీ సీఎం కేసీఆర్ ఈమధ్య మీడియా ముందుకు 
వచ్చి ఫోన్ ట్యాపింగప్ై మాట్లా డుతామని అన్నారు. 
అంతకు ముందు అన్నీ ప్రభాకర్ రావుకే తెలుసు 
అంటూ అరెస్ట్ అయినవాళ్లు  స్టేట్మెంట్స్ ఇచ్చారు. 
ఇదే క్రమంలో పొలిటికల్ లింకులు బయటపడుతుం -
డడంతో, అసలు సూత్రధారులు బయటపడకుండా 
ప్రభాకర్ రావుపై కుట్ర జరిగే ఛాన్స్ ఉందనే ఆరోప-
ణలు వినిపిస్తున్నాయి. జాగ్రత్తగా పోలీసుల ముందు 
ఆయన్ను హాజరుపర్చాలని అభిమాన అధికారులు 
కోరుకుంటున్నారు. కొంతమంది న్యాయవాదులు 
ప్రభాకర్ రావుని సేఫ్గా  హైదరాబాద్ తీసుకొచ్చేలా 
ఆదేశాలు ఇవ్వాలని హైకోర్టు లో కేసు వేసేందుకు 
సిద్ధమయ్యారు.



8	విశ్వవిద్యాలయాలు సాంకేతికను 
అందిపుచ్చుకుని నయా భారత్ 
దిశగా అడుగులు వేయాలి గవర్నర్ 
సిపి రాధాకృష్ణ న్

- జయభేరి, ఏప్రిల్ 15:
వికసిత్ భారత్ ప్రణాళికలను సాకారం చేసే 
దిశగా విశ్వవిద్యాలయాలు నిరంతరం కృషి 
చేయాలని తెలంగాణ రాష్ట్ర గవర్నర్ రాధాకృష్ణ 
ఆకాంక్షించారు. మేడ్చల్ జిల్లా   శామీర్ పేట్ 
మండలం బొమ్మరాశిపేటలోని లియోనియా 
రిసార్ట్స్ లో అసోసియేషన్ ఆఫ్ ఇండియన్ 
యూనివర్శిటి సంస్థ తన 98వ వార్షిక జనరల్ 
సమావేశంతో పాటు వర్సిటీల ఉపకులపతులు 
మూడురోజుల జాతీయ సదస్సును నిర్వహిస్తు-
న్నారు. ఈ మూడు రోజుల సదస్సును ఇక్ఫాయ్ 
ఫౌండేషన్ ఫర్ హయ్యర్ ఎడ్యుకేషన్ విశ్వవి-
ద్యాలయం సహకారంతో నిర్వహిస్తున్నారు. 
కాగా ఈ సదస్సుకు తెలంగాణ రాష్ట్ర గవర్నర్ 
సిపి రాధాకృష్ణన్ ముఖ్య అతిధిగా హాజరై జ్యోతి 
ప్రజ్వలన చేసి ప్రారంభించారు. అనంతరం 
78 మంది విద్యావేత్తలు కలిసి రచించిన సష్ట-

యనబుల్ గోల్స్ పుస్తకాన్ని గవర్నర్, విచ్చేసిన 
అతిథిలు కలిసి ఆవిష్కరించారు. ఈ సందర్భం-
గా గవర్నర్ రాధాకృష్ణన్ ప్రసంగిస్తూ దేశాభివృ-
ద్ధికి తోడ్పడుతున్న విద్యారంగానికి ఉపకులపతు-
లు చేస్తున్న సేవలు ఎనలేనివని కొనియాడారు. 
దేశంలోని విశ్వవిద్యాలయాలన్ని విద్యార్థు ల 
ప్రతిభకు సానబెట్టి వారిని పోటీ ప్రపంచంలో 
విజయం సాదించేలా తీర్చిదిద్దా లని ఆయన 
సూచించారు. దేశంలోని ఉన్నత విద్యకు 

సంబందించి నిరంతర మార్పులు చేర్పులు 
చేసేందుకు కృషి చేస్తున్న ఏఐయు సంస్థపై 
గవర్నర్ ప్రశంసల జల్లు  కురిపించారు. అదేవి-
ధంగా ప్రధాని నరేంద్రమోదీ నిర్వహించ తలపె-
ట్టిన వికసిత్ భారత్ ప్రణాళికను సాధికారం చేసే 
దిశగా విశ్వవిద్యాలయాలు కృషి చేయాలని 
కోరారు. ఈ సదస్సులో ఏఐయు ప్రతినిధులు, 
దేశంలోని వివిధ విశ్వవిద్యాలయాల ఉపకులప-
తులు సుమారుగా 500ల మంది పాల్గొన్నా రు.

బీఆర్ఎస్ పార్టీని వీడిన 
శామీర్ పేట్ మాజీ ఎంపిపి
8	కమలం గూటికి చేరనున్న బత్తు ల చంద్ర శేఖర్ 

యాదవ్

8	బీఆర్ ఎస్ పార్టీ  తనకు ఎంతో సహకరించింది - 
చంద్ర శేఖర్ యాదవ్

- జయభేరి, ఏప్రిల్ 15:
మేడ్చల్ జిల్లా   శామీర్ పేట్ మండలంలో బీఆర్ఎస్ పార్టీకి గట్టి 
షాక్ తగిలింది,తెలంగాణ రాష్ట్ర మాజీ ఎంపీపీ ల ఫోరం అధ్యక్షుడు, 
మాజీ ఎంపిపి బి. చంద్రశేఖర్ యాదవ్ బీఆర్ఎస్ పార్టీని వీడుతు-
న్నారు. ఈ మేరకు ఆయన మీడియాతో మాట్లా డారు. బీఆర్ఎస్ 
పార్టీ తనకు ఎంతో సహకరించిందని, ముఖ్యంగా మాజీ మంత్రి 
మల్లా రెడ్డి, నాయకులు, కార్యకర్తలు తనకు అన్ని విధాలుగా 
సహకారం అందించారాని పేర్కొన్నారు. వారందరికీ కూడా ఎల్ల -
వేళలా రుణపడి ఉంటానని స్పష్టం చేశారు. కాగా ఈ నెల 16న 
మల్కాజ్ గిరి బిజెపి అభ్యర్థి ఈటెల రాజేందర్ సమక్షంలో బీజేపీ 
లో చేరుతున్నట్లు  ప్రకటించారు. కార్యకర్తలు, నాయకులు పెద్ద 
సంఖ్యలో ఈ కార్యక్రమానికి హాజరు కావాలని కోరారు..

క్రీడాకారులతో సరదాగా కాసేపు 

- జయభేరి, అల్వాల్ :
134 డివిజన్ అల్వాల్ కార్పొరేటర్ శాంతిదేవి ఆధ్వర్యంలో గుండ్ల 
పోచంపల్లి గ్రామం లోని సరస్వతి స్టేడియంలో రంజాన్ సంద-
ర్భంగా క్రికెట్ పోటీలు నిర్వహించడం జరిగింది. క్రీడాకారులతో 
సరదాగా కాసేపు క్రికెట్ ఆడడం జరిగింది. ఈ పోటీలో 8 జట్లు  పా-
ల్గొ నడం జరిగింది. ఈ కార్యక్రమంలో మైనార్టీ ప్రెసిడెంట్ రహమత్ 
ఖాన్, వైస్ ప్రెసిడెంట్, గౌస్ ఖాన్, జనరల్ సెక్రెటరీ సయ్యద్ ఆరిఫ్, 
మరియు ఆరిఫ్ పాష, హజ్మత్ ఖాన్, ఫిరోజ్, జావిద్, తదితరులు 
పాల్గొ నడం జరిగింది. అనంతరం మల్కాజిగిరి బీఆర్ఎస్ పార్టీ 
అభ్యర్థి రాగిడి లక్ష్మారెడ్డి  క్రీడాకారులకు బహుమతులు అందజే-
యడం జరిగింది.

8	కార్యక్ర మంలో పాల్గొ న్న గవర్నర్, 
స్పీకర్

- జయభేరి, మేడ్చల్: 
మేడ్చల్ మండలంలోని పూడూర్ గ్రామ 
పంచాయతీ పరిధి గోసాయిగూడలోని 
ఉమియదాం లో శ్రీ కచ్ కడ్వ పటిదర్ సమాజ్ 
ఆద్వర్యంలో నిర్మించిన శ్రీ ఉమియా మాతాజీ 
ఆలయంలో సోమవారం మాతాజీ ప్రాణ 
ప్రతిష్ట కార్యక్రమం ఘనంగా నిర్వహించారు. 
ఈ కార్యక్రమంలో రాష్ట్ర గవర్నర్ సీపీ రాధాకృ-
ష్ణన్, అసెంబ్లీ స్పీకర్ గడ్డం ప్రసాద్ పాల్గొన్నా -
రు. ఆలయ నిర్వాహకులు, వేద పండితులు వారికి స్వాగతం పలుకగా అనంతరం వారు ఆలయంలో ప్రత్యేక పూజలు చేసి అమ్మవారిని 

దర్శించుకున్నారు. ఈ సందర్భంగా నిర్వాహ-
కులు గవర్నర్, స్పీకర్ లకు జ్ఞా పికలు అందజేసి 
సత్కరించారు. అనంతరం నిర్వాహకులు మాట్లా -
డుతూ గుజరాతీల కులదైవం అయిన ఉమియా 
మాత ఆలయాన్ని మొదటిసారి సౌత్ లోని తెలం-
గాణలో నిర్మాచడం జరిగిందన్నార. ప్రత్యేకంగా 
గుజరాత్ లోని ఉమియా మాత ఆలయం నుండి 
ఐదు దివ్య జ్యోతులు ఈ ఆలయానికి తీసుకువచ్చి 
పూజలు నిర్వహిస్తున్నామన్నారు. కార్యక్రమంలో 
రాష్ట్ర డిప్యూటీ సీఎం భట్టివిక్రమార్క సతీమణి 
నందిని, పూడూర్ గ్రామ మాజీ సర్పంచ్ బాబు-
యాదవ్ పటీదర్ సమాజ్ సభ్యులు, నగరం వివిధ 
ప్రాంతాల నుండి మార్వాడీలు పెద్ద ఎత్తున తరలి-
వచ్చి పూజల్లో  పాల్గొన్నా రు.

8	ఆరోగ్యమే మహాభాగ్యం - ఎమ్మెల్యే 
బండారి లక్ష్ మారెడ్డి

- జయభేరి, ఉప్పల్ :
చిల్కానగర్ డివిజన్లో ని రాఘవేంద్ర నగర్ కాలనీలో 
నూతనంగా ఏర్పాటు చేసిన థి జిమ్ షార్క్.. జిమ్, 
ఫిట్ ప్రైడ్, ఫిట్నెస్ సెంటర్ నీ ఉప్పల్ శాసనసభ్యు-
లు బండారి లక్ష్మారెడ్డి, కార్పొరేటర్, జిహెచ్ఎంసి 
స్టాండిం గ్ కమిటీ మెంబర్ బన్నల గీతా ప్రవీణ్ 
ముదిరాజ్ తో కలిసి లాంచనంగా ప్రారంభించారు. 
అనంతరం ఎమ్మెల్యే బండారి లక్ష్మారెడ్డి మాట్లా డు-
తూ.. జిమ్ము, న్యూట్రిషన్ ఫిట్ ప్రైడ్ తో పాటు ఏర్పాటు 
చేసిన మొట్టమొదటి జిమ్ నీ ఏర్పాటు చేయడం ఎంతో 
అభినందనీయమని.. ప్రజలకు ఆరోగ్యం పట్ల ఎంతో 
అవగాహన ఏర్పడిందని, ప్రతి ఒక్కరూ ఆరోగ్యం పై 
శ్రద్ధ చూపాలని ఆరోగ్యంగా ఉంటేనే మనిషి ఏదైనా 

సాధించగలరని ఆరోగ్యమే మహాభాగ్యం అని కొని-
యాడారు. అదేవిధంగా జిమ్ ఓనర్ అయినటువంటి 
కీర్తి నాయుడు, రవి రాథోడ్, శ్రీ విష్ణు  న్యూట్రిషన్ ఫిట్ 
ప్రైడ్ సీఈవో శశాంక్ వేముగంటి లకు అభినందనలు 
తెలుపుతూ.. ప్రజలకు అందుబాటులో ఉండే విధంగా 
రుసుము తీసుకోవాలని, ప్రజలకు ఆరోగ్యం పట్ల అవ-
గాహన కలిగించే విధంగా ప్రోత్సహించాలని వారిని 
కోరడం జరిగింది. కార్యక్రమంలో టిఆర్ఎస్ పార్టీ 
రాష్ట్ర నాయకులు మేడ్చల్ మల్కాజిగిరి పార్లమెంటరీ 
ఇన్చార్జి జహీర్, టిఆర్ఎస్ పార్టీ రాష్ట్ర నాయకులు 
బన్నల ప్రవీణ్ ముదిరాజ్, టిఆర్ఎస్ పార్టీ సీనియర్ 
నాయకులు ఎద్దు ల కొండల రెడ్డి, ప్రధాన కార్యదర్శి 
కోకుండా జగన్, అశోక్ చరి, రామ్ రెడ్డి, శ్యామ్, 
బాలు, అతిశేష్ రాథోడ్, వీరేందర్, మొదలగు వారు 
పాల్గొన్నా రు.

లక్ష్మినారాయణ 
ఆలయంలో ప్రత్యేక పూజలు

- జయభేరి, మేడ్చల్ :

గుండ్లపోచంపల్లి మున్సిపాలిటీలోని శ్రీ లక్ష్మినారాయణ స్వామి ఆలయంలో 
సోమవారం శ్రీరామ నవమి వేడుకలు ప్రారంభమయ్యాయి. ఆలయ కమిటీ ఆద్వ-
ర్యంలో ఆలయంలో విశ్వక్ష సేన హోమం నిర్వహించారు. అనంతరం శ్రీరామ 
నవమి సందర్భంగా స్వామివారిని ఊరేగించేందుకు నూతన ఏర్పాటు చేసిన 
రథ వాహనంకు రాథాంగ పూజలు, హోమాలు నిర్వహించారు. కార్యక్రమంలో 
ఆలయ కమిటీ చైర్మెన్ కృష్ణా రెడ్డి, అర్చకులు శ్రీనివాసాచార్యులు, రఘుచారి, 
వేణుచారి, కౌన్సిలర్ మల్లిఖార్జు న్ ముదిరాజ్, మున్సిపల్ బీజేపీ అధ్యక్షులు శ్రీ-
నివాస్ ముదిరాజ్, కమిటీ సభ్యులు మదుసుదన్, ప్రమోద్ వర్మ, డప్పు మహేశ్, 
నాయకులు సంజీవ్ గౌడ్, జనార్ధన్ రెడ్డి, నాగరాజు, కిషన్, శ్రీనివాస్ రెడ్డి, తదిత-
రులు పాల్గొన్నా రు.

అంబేడ్కర్ అడుగుజాడల్లో  నడవాలి
8	కుండ భానుచందర్

- జయభేరి, మేడ్చల్ :

రాజ్యాంగ నిర్మాత డాక్టర్ బీమ్రావ్ అంబే డ్కర్ అడుగుజాడల్లో  ప్రతి ఒక్కరూ నడ-
వాలని అంబేద్కర్ యువజన సంఘం నాయకుడు కుండ భానుచందర్ అన్నారు. 
ఆదివారం అంబేద్కర్ జయంతి సందర్భంగా గుండ్లపోచంపల్లి మున్సిపాలిటీ-
లో అంబేద్కర్ యువజన సంఘం ఆధ్వర్యంలో భారీ ర్యాలీ నిర్వహించారు. ఈ 
ర్యాలీలో యువతి,యువకులు ఉత్సహంగా పాల్గొ ని డాక్టర్ బిఆర్ అంబేద్కర్ 
పాటలకు నృత్యాలు చేశారు. ఈ సందర్భంగా భానుచందర్ మాట్లా డుతూ దళిత 
వర్గా ల కోసం ఎన్నో పోరాటాలు చేసి ప్రతిఒక్కరికి సమాన హక్కులు కల్పించిన 
మహనీయుడు బిఆర్అంబేద్కర్ అన్నారు. ఈ కార్యక్రమంలో భేరి బాలరాజు, 
బైండ్ల సురేష్, డప్పు నర్సింగ్ రావు, భేరి రాకేష్, ప్రవీణ్, రాజులు, మల్లికార్జు న్, 
లక్ష్మణ్, కిరణ్, ప్రభాకర్, రాజు, రమేష్, మహేష్, కార్తీక్ తదితరులు పాల్గొన్నా రు.

కాంగ్రెస్ తోనే సుపరిపాలన
8	మల్కాజిగిరి కాంగ్రె స్ ఎంపీ అభ్యర్థి కి మద్ద తుగా ప్ర చారం 

-కౌన్సిలర్ సాయిపేట శ్రీని వాస్

- జయభేరి, మేడ్చల్ :

ముఖ్యమంత్రి రేవంత్ రెడ్డి సారథ్యంలో రాష్ట్రంలో సుపరిపాలన మొదలైంది అని 
గుండ్లపోచంపల్లి మున్సిపాలిటీ కాంగ్రెస్ పార్టీ అధ్యక్షుడు కౌన్సిలర్ సాయిపేట 
శ్రీనివాస్ అన్నారు. సోమవారం మల్కాజిగిరి కాంగ్రెస్ పార్టీ ఎంపీ అభ్యర్థి సునీత 
మహేందర్ రెడ్డి కి మద్దతుగా మున్సిపాలిటీలో ప్రచారం నిర్వహించారు. ఈ సం-
దర్భంగా సాయిపేట శ్రీనివాస్ మాట్లా డుతూ.. వచ్చే పార్లమెంట్ ఎన్నికల్లో  మల్కా-
జిగిరి ఎంపీ స్థా నం కాంగ్రెస్ కైవసం చేసుకోవడం ఖాయమన్నారు. అసెంబ్లీ 
ఎన్నికల్లో  కాంగ్రెస్ పార్టీ ఇచ్చిన మాట మేరకు ప్రజలకు సంక్షేమ పథకాలను 
అందిస్తుందన్నారు. ప్రభుత్వం అమలు చేస్తున్న గ్యారెంటిలను ప్రజలకు వివరిస్తూ 
కాంగ్రెస్ పార్టీ అభ్యర్థి గెలుపు కోసం ప్రతిఒక్క కార్యకర్త కష్టపడాలని సాయిపేట 
సూచించారు. ఈ కార్యక్రమంలో మాజీ సర్పంచ్ లు బండారి నరేందర్, భేరి 
ఈశ్వర్, కందాడి నరేందర్ రెడ్డి, నాయకులు కృష్ణా  రెడ్డి, శ్రీనివాస్ రెడ్డి, బాపు-
రెడ్డి, రాజేందర్, భాస్కర్, వెంకట్, మాధవ్ రెడ్డి, శ్రీనివాస్, అనిల్ తదితరులు 
పాల్గొన్నా రు.

రోడ్డు  ప్రమాదంలో మృతి వ్యక్తి

- జయభేరి, ఏప్రిల్ 15 :
బైక్ స్కిడ్ అయి ఓ వ్యక్తి మృతి చెందిన సంఘటన శామీర్ పేట్ పోలీస్ స్టేషన్ 
పరిధిలో చోటుచేసుకుంది స్థా నికుల వివరాలు ప్రకారం మేడ్చల్ మున్సిపల్ పరి-
ధిలోని కిష్టా పూర్ గ్రామానికి చెందిన   పల్లేరు బిక్షపతి వృత్తిరీత్యా మేడ్చల్ మున్సి-
పల్ కార్యాలయంలో జవాన్ గా పని చేస్తున్నాడు. ములుగు లో తన కూతురు నీ 
చూసి తిరిగి వస్తుండగా మజ్జిద్ పూర్ లోని వెంకటేశ్వర గుట్ట వద్ద బైక్ స్కిడ్ అయి 
కింద పడిపోవడంతో తలకు తీవ్ర గాయాలయ్యాయి. స్థా నికులు అతని ఆర్.వి 
ఏం హాస్పిటల్ కు తరలించగా అప్పటికే మృతి చెందినట్లు  వైద్యులు తెలిపారు ఈ 
మేరకు కేసు నమోదు చేసి దర్యాప్తు చేస్తున్నట్లు  శామీర్ పేట్ పోలీస్ లు తెలిపారు.

ఘనంగా ఉమియా 
మాతాజీ ప్రా ణ ప్ర తిష్ట  వేడుకలు

లియోనియో రిసార్ట్ లో 
జాతీయ స్థా యి వీసీల సదస్సు

ప్ర తి మనిషి ఆరోగ్యం 
పట్ల  శ్ర ద్ధ  వహించాలి

బిజపిలో చేరిన బిఆర్ఎస్ 
యూత్ అధ్యక్షుడు సుబాష్ గౌడ్

- జయభేరి, ఏప్రిల్ 15:
తూంకుంటలోని అనురాగ్ అపార్ట్మెంట్లో  ఏర్పాటు చేసిన బిజెపి ఆత్మీయ సమ్మే-
ళనంలో బిఆర్ఎస్ తూంకుంట యూత్ అద్యక్షుడు సుబాష్ గౌడ్ బిఆర్ఎస్ కు 
రాజీనామా చేసి ఈటెల రాజేందర్ సమక్షంలో బిజెపిలో చేరారు. ఆయనతో 
పాటు సుమారు 60 మంది బిజెపి తీర్ధం పుచ్చుకున్నారు. ఈ కార్యక్రమంలో 
కరుణాకర్ గౌడ్, కల్యాన్, కత్తి వెంకటేష్, ప్రదీప్నాయుడు, అరవింద గుప్త, సత్యం, 
సాయిప్రసాద్, సత్యనారాయణరెడ్డి, తదితరులు పాల్గొన్నా రు.

శామీర్ పేట్ మండలంలో 
బీఆర్ఎస్ కు గట్టి  షాక్
8	శామీర్ పేట్ లో ఖాళీ అవుతున్న కారు

8	ఈటెల సమక్షం లో బీజేపీ లో చేరిన మండల బీఆర్ఎస్ 
అధ్యక్షు డు సుదర్శన్, మాజీ సర్పంచ్ బాలామణి, మల్కాజ్ గిరి 
సీటు కమలానిదే - ఈటెల

- జయభేరి, ఏప్రిల్ 15:

పార్లమెంట్ ఎన్నికల సమయంలో పార్టీల్లో  జంప్ జిలానీలు మొదలయ్యాయి. 
తాజాగా .మేడ్చల్ జిల్లా  శామీర్ పేట్ లో బీఆర్ఎస్ పార్టీకి గట్టి దెబ్బ ఎదురైంది. 
శామీర్ పేట్ మాజీ సర్పంచ్ బాలమణి, మండల బీఆర్ఎస్ పార్టీ అధ్యక్షుడు 
సుదర్శన్, మండల నాయకులు మైసయ్య తో పాటు సుమారు 100 మందితో 
నేతలతో కలిసి మల్కాజ్ గిరి బిజెపి పార్లమెంట్ అభ్యర్థి ఈటెల రాజేందర్ సమక్షం-
లో కమలం గూటికి  చేరారు. ఈ సందర్భంగా ఈటెల రాజేందర్ మాట్లా డుతూ 
మల్కాజ్ గిరి పార్లమెంటు పరిధిలో రోజు రోజుకు బిజెపికి ఆదరణ పెరుగుతుందని 
పేర్కొన్నారు. బీఆర్ఎస్, కాంగ్రెస్ నేతల మాయమాటలు నమ్మి ప్రజలు మోసపోవద్ద-
ని సూచించారు. ఈ సారి ఎన్నికల్లో  తనను గెలిపించాలని ఓటర్లకు విజ్ఞప్తి చేశారు.

లక్ష్మాపూర్ గ్రామంలో 
అంబేద్కర్ జయంతి వేడుకలు
8	అంబేద్కర్ విగ్ర హానికి పూలమాలలు వేసి నివాళులర్పించిన 

ఎంపీటీసీ నాగరాజు

- జయభేరి, ఏప్రిల్ 15:- 
మేడ్చల్ జిల్లా  మూడు చింతల పల్లి మండలం లక్ష్మాపూర్ గ్రామంలో డాక్టర్ బీఆర్ 
అంబేద్కర్ జయంతి వేడుకలను నిర్వహించారు. ఇందులో భాగంగా గ్రామ 
ఎంపిటిసి నాగరాజు అంబేద్కర్ విగ్రహానికి పూలమాలలు వేసిఘన నివాళుల-
ర్పించారు. అంబేద్కర్ అందరికి మార్గదర్శి అని, ఆయన ఎన్నో అవమానాలు 
ఎదుర్కొని ఒక ఉన్నత లక్ష్యం కోసం పాటుపడ్డా రని తెలిపారు. అంబేద్కర్ చూపిన 
బాటలో ప్రతి ఒక్కరు నడుచుకోవాలని పిలుపునిచ్చారు,ఈ కార్యక్రమంలో గ్రామ 
బీజెర్ యూత్ అధ్యక్షులు డప్పు రతన్ ,ఉప అధ్యక్షుడు నర్సింలు , కోశాధికారి మధు 
, ఎంపీటీసీ నాగరాజు , బండి జగన్నాధం , బండి రవి, తదితరులు పాల్గొన్నా రు.

శ్రీ సీతారామాంజనేయ స్వామి విగ్రహా ప్రతిష్ట  
8	ధ్వజస్తం భ పూజ కార్యక్ర మంలో పాల్గొ న్న దేవరకొండ ఎమ్మెల్యే 

బాలు నాయక్.

- జయభేరి, డిండి :

డిండి (గుండ్లపల్లి) మండలంలోని టీ - గౌరారం గ్రామంలో నిర్వహించిన శ్రీ 
సీతారామాంజనేయ స్వామి వారి విగ్రహా ప్రతిష్టపన, యంత్ర ప్రతిష్టా పన, ధ్వ-
జస్తంభ ప్రతిష్ట పూజ కార్యక్రమంలో పాల్గొ ని,స్వామి వారిని దర్శించుకొని, వేద 
పండితులతో ప్రత్యేక పూజలు నిర్వహించిన దేవరకొండ ఎమ్మెల్యే బాలు నాయక్  
ఆనంతరం ఆలయ కమిటీ సభ్యులు, గ్రామ యువకులు ఎమ్మెల్యే కు శాలువతో 
సత్కరించారు. ఈ సందర్భంగా ఆలయంలో మిగిలిన నిర్మాణ పనులను పూర్తి 
చేయడానికి నా వంతు సహాయ సహకారాలు అందిస్తానని హామీ ఇచ్చారు. ఈ 
కార్యక్రమంలో డిండి బ్లా క్ కాంగ్రెస్ అధ్యక్షులు వెంకటేశ్వర్ రావు, మండల పార్టీ 
అధ్యక్షులు రాజేశ్వర్ రెడ్డి, PA పల్లి ZPTC శోభ - AV రెడ్డి, మండల ఎంపీపీ 
దూదిపాల రేఖ - శ్రీధర్ రెడ్డి, నల్గొం డ కాంగ్రెస్ పార్టీ కో ఆర్డినేటర్ సిరాజ్ ఖాన్, 
మండల పార్టీ నాయకులు భాస్కర్ రెడ్డి, యువజన కాంగ్రెస్ పార్టీ అధ్యక్షులు 
కిన్నెర హరికృష్ణ, చింతపల్లి మండల పార్టీ అధ్యక్షులు నాగభూషణ్, ఎరుకల 
వెంకటయ్య గౌడ్, వడ్లపల్లి నర్సి రెడ్డి, దామోధర్ రావు, వీరేందర్ రెడ్డి, మాజీ 
సర్పంచ్ నాగేశ్వర్ రావు, ఎంపిటిసి శ్రీలత, కాంగ్రెస్ మండల అధ్యక్షుల జంగా 
గిరీష్ యాదవ్, శశిందర్ రెడ్డి, ఆంజనేయులు, దామోధర్ రెడ్డి, శుభాష్, తదిత-
రులు పాల్గొన్నా రు.

డీకే అరుణ 
ఒంటరిపోరు

- జయభేరి, హైదరాబాద్, ఏప్రిల్ 15:

తెలంగాణలో ఫైర్ బ్రాండ్ డీకే అరుణ ఈసారి తన 
అదృష్టాన్ ని పరీక్షించుకుంటున్నారు. అసెంబ్లీ ఎన్ని -
కలకు దూరంగా ఉన్న డీకే పార్లమెంటు ఎన్నికల్లో  
పోటీ చేస్తున్నారు. మహబూబ్ నగర్ పార్లమెంటు 
నియోజవర్గం నుంచి ఆమె పోటీకి సిద్ధమయ్యారు. 
బీజేపీ నుంచి ఆమె అభ్యర్థిగా బరిలోకి నిలుస్తున్నా -
రు. ఆమె కాంగ్రెస్ నుంచి వంశీచందర్ రెడ్డిని 
ఎదుర్కొన బోతున్నారు. తాను గెలిస్తే ఖచ్చితంగా 
కేంద్రంలో మంత్రి పదవి దక్కుతుందని ఆమె 
అసెంబ్లీ ఎన్నికలకు కూడా దూరంగా ఉన్నారు. 
ఖచ్చితంగా కేంద్రంలో బీజేపీ అధికారంలోకి వస్తే 
తెలంగాణ నుంచి మహిళ కోటా కింద ఈసారి 
తనకు కేంద్ర మంత్రి పదవి లభిస్తుందని గట్టిగా 
ఆశిస్తున్నారు.అందుకే డీకే అరుణ పార్లమెంటు 
ఎన్నికలకు కూడా సిద్ధమయ్యారు. ఆమెకు టిక్కెట్ 
ఇవ్వడంతో అప్పటి వరకూ పార్టీలో కీలకనేతగా 
ఉన్న జితేందర్ రెడ్డి పార్టీ నుంచి వెళ్లిపోయారు. 
ఆయన కాంగ్రెస్ పార్టీలో చేరిపోయారు. దీంతో 
డీకే అరుణ ఒంటరి పోరాటం చేస్తున్నట్లే లెక్క. 
మహబూబ్ నగర్ జిల్లా  పార్లమెంటు నియోజ-
కవర్గం పరిధిలో కొడంగల్, నారాయణపేట, 
మహబూబ్ నగర్, జడ్చర్ల దేవరకద్ర, మక్తల్, షాద్ 
నగర్ శాసనసభ నియోజకవర్గా లున్నాయి. గత 
ఎన్నికల్లో  అత్యధిక స్థా నాల్లో  కాంగ్రెస్ ఈ నియో-
జకవర్గాల్లో   గెలిచింది. దీంతో పాటు మహబూబ్ 
నగర్ నియోజకవర్గా నికి ఇన్ఛార్జిగా సాక్షాత్తూ ము-
ఖ్యమంత్రి రేవంత్ రెడ్డి వ్యవహరిస్తున్నారు.రేవంత్ 
రెడ్డి తన సొంత జిల్లా లో కాంగ్రెస్ జెండా ఎగిరేం-
దుకు అన్ని రకాలుగా చర్యలు తీసుకుంటున్నారు. 
మహబూబ్ నగర్ పార్లమెంటు నియోజకవర్గం 
ట్రాక్ రికార్డు  చూసినా ఒక్కడ ఒక్కసారి మాత్రమే 
బీజేపీ విజయం సాధించింది. 1999లో బీజేపీ 
జెండా ఇక్కడ గెలిచింది. జితేందర్ రెడ్డి అక్కడి 
నుంచి విజయం సాధించారు. అంతే ఆ తర్వాత 
ఇప్పటి వరకూ అక్కడ కాషాయ జెండా ఎగరలే-
దు. మరోవైపు రెడ్డి సామాజికవర్గం నేతలే ఎక్కు-
వగా ఇక్కడి నుంచి గెలుస్తుంది. బీఆర్ఎస్ కూడా 
ఇక్కడ బలంగానే ఉంది. తీసి పారేసే పరిస్థితుల్లో  
మాత్రం ఆ పార్టీ లేదన్నది వాస్తవం. దీంతో డీకే 
అరుణ రెండు పార్టీల అభ్యర్థు ల నుంచి గట్టి పోటీ 
ఎదుర్కొననున్నారు.డీకే అరుణ కుటుంబానికి రా-
జకీయంగా మంచి ట్రాక్ రికార్డు  ఉన్నప్పటికీ ప్రస్తు -
తమున్న పరిస్థితుల్లో  ఆమె ఎంత వరకూ విజయం 
సాధిస్తారన్నది మాత్రం ఆసక్తికరంగా సాగింది. 
ప్రధాని మోదీ చరిష్మా ఇక్కడ పనిచేస్తుందని ఆమె 
భావిస్తున్నారు. అయోధ్యలో ఆలయ నిర్మాణంతో 
పాటు తాను గెలిస్తే కేంద్ర మంత్రి అవుతానని చె -
ప్పుకుంటూ ఆమె ప్రచారాన్ని చేస్తుండటం కొంత 
కలసి వచ్చే అవకాశముందని చెబుతున్నారు. 
అదే సమయంలో కాంగ్రెస్, బీఆర్ఎస్ అభ్యర్థు ల-
ను ఎదుర్కొనడం కూడా అంత ఆషామాషీ కాదు. 
అందుకే ఆమె ఎర్రటి ఎండలోనూ తన ప్రచారాన్ని 
జోరుగా కొనసాగిస్తున్నారు. ఇప్పటికే పదవులకు 
దశాబ్దకాలంగా దూరంగా ఉన్న డీకే అరుణకు 
ఇప్పటికైనా ఆ యోగం పట్టనుందా? లేదా? అన్నది 
తెలియాల్సి ఉంది.

8	రేవంత్  కామెంట్స్

- జయభేరి, హైదరాబాద్, ఏప్రిల్ 15 :
పార్లమెంట్ ఎన్నికలకు ముందు తెలంగాణ రాజకీ-
యాలు కాక రేపుతున్నాయి.. నేతలు పోటాపోటీగా 
విమర్శలు చేసుకుంటున్నారు. ఇవి ఒక ఎత్తయితే.. 
ఇండియా టీవీ నిర్వహించిన “ఆప్ కీ అదాలత్” 
కార్యక్రమంలో తెలంగాణ ముఖ్యమంత్రి రేవంత్ 
రెడ్డి చేసిన వ్యాఖ్యలు మరొక ఎత్తు. ఈ కార్యక్రమా-
నికి సంబంధించి ప్రోమోను ఆ ఛానల్ విడుదల 
చేసింది. పూర్తి కార్యక్రమాన్ని యూట్యూబ్ వేదికగా 
శనివారం రాత్రి నుంచి స్ట్రీమ్ చేయనుంది.. సీనియర్ 
జర్నలిస్ట్ రజత్ శర్మ నిర్వహించిన ఈ కార్యక్రమం-
లో రేవంత్ రెడ్డి పలు ప్రశ్నలకు మొహమాటం 
లేకుండా చెప్పారు. ఈ కార్యక్రమాన్ని రేవంత్ రెడ్డి 
రోల్స్ పేరుతో ఇండియా టీవీ ప్రసారం చేస్తోంది. వా-
స్తవానికి ఉత్తర భారత దేశంలో ని మీడియా దక్షిణా-
ది నేతలకు అంతగా ప్రాధాన్యం ఇవ్వదనే విమర్శలు 
ఉన్నాయి. కానీ తొలిసారిగా రేవంత్ రెడ్డి ఇండియా 

టీవీకి ఇచ్చిన ఇంటర్వ్యూ ద్వారా తన బలమైన 
ముద్రను వేశారని కాంగ్రెస్ నాయకులు చెప్పు-
కుంటున్నారుఈ ఇంటర్వ్యూలో “రాహుల్ గాంధీ 
నరేంద్ర మోడీని కౌకదార్ చోర్ హై అంటారు.. 
మీరు మాత్రం మోడీ ని బడే బాయ్ అని అన్నారు” 
అని రజత్ ప్రశ్నించగా..” నేను ముఖ్యమంత్రి 
అయిన తర్వాత తొలిసారి ప్రధానమంత్రి నరేంద్ర 
మోడీ తెలంగాణకు వచ్చారు. ఇద్దరం ఒకే వేదికపై 
కూర్చున్నాం. ప్రధానమంత్రిగా ఆయన దేశానికి 
నాయకత్వం వహిస్తున్నారు. నాకు మాత్రమే కాదు 
దేశంలోని రాష్ట్రా ల ముఖ్యమంత్రులు అందరికీ 
ఆయన పెద్దన్నలాంటివాడు. గుజరాత్ రాష్ట్రా నికి 
గిఫ్ట్ సిటీ ఇచ్చారు. సబర్మతి రివర్ ఫ్రంట్ ఏర్పాటు 
చేశారు. తెలంగాణ రాష్ట్రా నికి కూడా మూసి రివర్ 
ఫ్రంట్ ఇవ్వండి. మా అభివృద్ధికి నిధులు ఇచ్చి 
పెద్దన్న పాత్రకు సంపూర్ణమైన న్యాయం చేయండి. 
అని మాత్రమే అన్నానని” రేవంత్ రెడ్డి చెప్పుకొచ్చా-
రు..”నరేంద్ర మోడీతో తన భేటీ కేంద్ర రాష్ట్ర ప్రభుత్వ 

అధినేతల మధ్య సమావేశమని.. దీనిని రాజకీయ 
కోణంలో చూడొద్దని.. కేంద్ర, రాష్ట్ర ప్రభుత్వాల మధ్య 
సత్సంబంధాలు ఉండాలని.. వ్యవస్థలతో నేను పో-
రాడబోనని” రేవంత్ ప్రకటించారు. “అదానిని రా-
ష్ట్రంలో పెట్టు బడులు పెట్టా లని మాత్రమే కోరానని.. 
అంతేతప్ప దోపిడీ చేయాలని కాదని.. తెలంగాణ 
రాష్ట్రంలో అదానీ దోపిడీ చేస్తే ఊరుకునే రకం నేను 
కాదని” రేవంత్ స్పష్టం చేశారు.కెసిఆర్, కేటీఆర్ పై 
ఆగ్రహం ఉన్నారు కదా.. వారి ప్రభుత్వ హయాంలో 
తీసుకున్న నిర్ణయాల పట్ల సమీక్ష చేస్తున్నారు కదా.. 
మీ నిర్ణయం ఎలా ఉండబోతోంది”.. అని రజత్ 
ప్రశ్నించగా..” నేను కేటీఆర్, కెసిఆర్ ను కొట్టా లి 
అనుకుంటే ఈ కుర్చీ అవసరం లేదు. అసెంబ్లీలో 
ఉన్న కుర్చీ చాలు. కానీ నేను వ్యక్తిగతంగా ఎవరి-
తోనూ వైరం పెట్టు కోను. కెసిఆర్ ను సింహం అని 
ఆ పార్టీ నాయకులు అంటున్నారు. నేను పోరాడి 
ముఖ్యమంత్రి అయ్యాను. ఎవరి దయతోను కాలేదు. 
కెసిఆర్ ను ఆ పార్టీ నాయకులు సింహం అంటున్నా-

రు కాబట్టి.. బయటికి రమ్మని చెప్తున్నా. నేను కూడా 
తుపాకీ సిద్ధంగా ఉంచుకున్నా. ఒక తూటా చాలు.. 
నేను పిల్లు లు, కుక్కలతో పోరాడే వ్యక్తిని కాదు. నన్ను 
జైలుకు పంపిన దానికి ప్రతీకారం ఇంకా నేను 
మొదలుపెట్టలేదు. ఒకవేళ మొదలుపెడితే కథ వేరే 
విధంగా ఉంటుంది. ఢిల్లీ మద్యం కుంభకోణంలో 
భారత రాష్ట్ర సమితి ఎమ్మెల్సీ కవిత అరెస్టు పై తెలం-
గాణలో చర్చ కూడా జరగడం లేదు. ఆమె జైలుకు 
వెళ్లడం మంచిదైందని ఆమె సొంత పార్టీలోని 
నాయకులే అంటున్నారు. కేటీఆర్ నామీద విపరీత-
మైన విమర్శలు చేస్తున్నారు. ఆయన సంతోషం మరి 
రెండు నెలల్లో  తేలిపోతుంది పార్లమెంట్ ఎన్నికలకు 
సంబంధించి ఐదు సీట్లలో గెలిచేందుకు భారత రాష్ట్ర 
సమితికి బిజెపి సుపారి ఇచ్చిందని” రేవంత్ రెడ్డి 
వ్యాఖ్యానించారు. రజత్ అడిగిన ప్రశ్నలకు.. రేవంత్ 
చెప్పిన సమాధానాలతో ఆ కార్యక్రమానికి హాజరైన 
ప్రేక్షకులు గట్టిగా చప్పట్లు  కొట్టా రు. ఈలలు, 
గోలలతో హడావిడి చేశారు.

8	బిజెపిలో చేరిన అఖిలభారత 
వంశరాజ్ అన్నదాన సత్రం  నిర్మాణ 
కమిటీ అధ్యక్షు లు చిందం మల్లే ష్ 
వంశరాజ్

- జయభేరి, కాప్రా :
భారతీయ జనతా పార్టీ మల్కాజిగిరి పార్లమెంట్ 
అభ్యర్థి, జాతీయ కార్యవర్గ సభ్యులు ఈటల రాజేందర్ 
ఆధ్వర్యంలో సోమవారం అఖిల భారత వంశరాజు 
అన్నదాన సత్రం నిర్మాణ కమిటీ అధ్యక్షులు, బిఆ-
ర్ఎస్ పార్టీ సీనియర్ నాయకులు సిహెచ్. మల్లేష్ 
వంశరాజు, బిఆర్ఎస్ పార్టీ నాయకులు శ్యామల 
శంకర్ వంశరాజు, రాజు వంశరాజు, రాజేష్ 
వంశరాజు బిజెపిలో చేరారు. ఈ సందర్భంగా మల్లేష్ 
వంశరాజు మాట్లా డుతూ.. బీసీల అభ్యున్నతి కోసం 
నిరంతరం కృషి చేసే ఈటల రాజేందర్ ను గెలిపించు-
కోవాల్సిన అవసరం ఉందన్నారు. నిరంతరం ప్రజల 
సంక్షేమం అభివృద్ధి కోసం కృషి చేస్తున్న నరేంద్ర 
మోడీ ప్రభుత్వాన్ని తిరిగి అధికారంలోకి తీసుకురా-

వాల్సిన ఆవశ్యకత ఎంతైనా ఉందన్నారు. కేంద్రంలో 
నరేంద్ర మోడీ ప్రభుత్వం చేపడుతున్న అభివృద్ధి 
సంక్షేమ కార్యక్రమాల పట్ల ఆకర్షితులై బిజెపిలో చేరు-
తున్నట్లు  ఆయన ప్రకటించారు. ఈ కార్యక్రమంలో 

నాగారం మున్సిపల్ చైర్మన్ కౌకుంట్ల చంద్రారెడ్డి, 
జిల్లా  అధ్యక్షులు విక్రంరెడ్డి, ఆల్ ఇండియా వంశరాజు 
సంఘం అధ్యక్షులు పల్లె సత్యం వంశరాజ్, భారతీయ 
జనతా పార్టీ జిల్లా  ప్రధాన కార్యదర్శి తిరుమలరెడ్డి, 
జిల్లా  కన్వీనర్ అమర్ మోహన్ రెడ్డి, అక్కల సురేష్ 
కుమార్ తదితరులు పాల్గొన్నా రు. ఇదిలా ఉండగా 
గత రెండు దశాబ్దా లుగా బీసీల అభ్యున్నతి కోసం కృషి 
చేస్తున్న మల్లేష్ వంశరాజ్ భారతీయ జనతా పార్టీలో 
చేరడం పట్ల సర్వత్రమవుతుంది. తెలుగుదేశం 
పార్టీలో కీలకంగా వ్యవహరించిన వంశరాజ్ మల్లేష్ 
తర్వాత కాలంలో టిఆర్ఎస్ లో చేరారు. రాష్ట్ర నిరుపే-
దల సంఘం అధ్యక్షులుగా, రాష్ట్ర వంశరాజు సంఘం 
అధ్యక్షులుగా అనేక సామాజిక సేవా కార్యక్రమాలు 
చేపట్టిన వంశరాజు మల్లేష్ బిజెపిలో చేరడంతో ఆ 
పార్టీకి బలం చేకూరినట్లు  అయింది.

పార్టీ లు వేరు... పార్టీ లు వేరు... 
ప్ర భుత్వాలు వేరుప్ర భుత్వాలు వేరు

- జయభేరి, దేవరకొండ :
దేవరకొండ మండల పార్టీ అధ్యక్షులు పబ్బు సైదులు 
గౌడు ఆధ్వర్యంలో తాటికోలు గ్రామంలో నిర్వహిం -
చిన BJP ప్రచార కార్యక్రమానికి ముఖ్య అతిథిగా 
bjp రాష్ట్ర నాయకులు, మాజీ BC కమిషన్ సభ్యులు 
తల్లోజు  ఆచారి హాజరై ప్రచారాన్ని ప్రారంభించటం 
జరిగింది.  బూతు స్థా యిలో పార్టీని పటిష్టం చేసి ఫిర్ 
ఏక్ బార్ మోడీ సర్కార్, ఇసి బార్ ఛార్సొ పార్ అనే 
నినాదాన్ని ప్రజల వద్దకు తీసుకుపోయి నరేంద్ర 
మోడీ ప్రవేశపెట్టిన పథకాలను ప్రజలకు వివరించి 
400 సీట్లు  గెలిచే లక్ష్యంగా పనిచేయాలన్నారు.
నల్గొం డ పార్లమెంట్ bjp అభ్యర్థి శానంపూడి సైది 
రెడ్డి ని అత్యధిక మెజారిటీ తో గెలిపించి నల్గొం డ గడ్డ -
పైన కమలం జండా ఎగురవేయాలని అందుకోసం 
బూత్ స్థా యి నుండి ప్రతి కార్యకర్త కష్టపడి పనిచే-
యాలని కోరారు. దేశం కోసం మోడీ మోడీ కోసం 
మనం అనే నినాదంతో పని చేసి రాష్ట్రము లో అన్ని 

పార్లమెంట్ స్థా నాలను కైవసం చేసుకోవాలని అదే -
విదంగా 2047 సంవత్సరం వరకు మన దేశం 
ప్రపంచంలోనే మొదటి స్థా నంలో ఉంచేవిదంగా 
మన అందరం పనిచేయాలని అన్నారు.ఈ కార్య-

క్రమంలో జిల్లా  ఉపాధ్యక్షులు వనం నరేందర్ రెడ్డి, 
bjp అసెంబ్లీ కన్వీనర్ AT. కృష్ణ, సాదు రామకృష్ణ, 
జూలూరు ధనరాజ్ గౌడు బాలనారి, ముత్యాలు 
పలువురు కార్యకర్తలు పాల్గొన్నా రు.

ప్ర చారన్ని ప్రా రంభించిన తల్లో జు ఆచారి

నిరంతరం ప్రజల సంక్షేమం అభివృద్ధి  
కోసం కృషి చేస్తు న్న నరేంద్ర మోడీ

సన్‌రైజర్స్‌ తరఫున ట్రావిస్‌ హెడ్‌.. 39 బంతు -
ల్లో నే తుఫాను వేగంతో సెంచరీ చేస్తే హెన్రిచ్‌ 
క్లా సెన్‌ పిడుగులా పడ్డా డు. దీంతో ఈ సీజన్‌లో 
హైదరాబాద్‌ రెండోసారి రికార్డు  స్కోరు(287/3) 
నమోదుచేస్తే బౌలింగ్‌లో పస లేకున్నా బెంగళూరు 
బ్యాట్‌తో ధాటిగానే బదులిచ్చింది. డుప్లెసిస్‌, కోహ్లీ  
బాదుడుకు శ్రీకారం చుడితే లేటు వయసులో 
దినేశ్‌ కార్తీక్‌ నభూతో నభవిష్యత్‌ అన్న రేంజ్‌లో 
పోరాడాడు. ఫలితం హైదరాబాద్‌కు అనుకూ-
లంగా వచ్చినా బౌలర్లు  బాధితులుగా మారిన ఈ 
మ్యాచ్‌లో ప్రేక్షకులు సిక్సర్లు  (38), ఫోర్ల (43) 
హోరువానలో తడిసి ముద్దయ్యారు. టీ20 ప్రపంచ 
చరిత్రలో ఇరు జట్లూ  కలిపి 549 పరుగులు నమో-
దుచేయడం విశేషం.
ఐపీఎల్‌లో ఇదివరకే ఉప్పల్‌లో ఈ లీగ్‌లో 
అత్యధిక స్కోరు నమోదుచేసిన సన్‌రైజర్స్‌ హైదరా-
బాద్‌ (ఎస్‌ఆర్‌హెచ్‌) మరోసారి రెచ్చిపోయింది. 
మూడు వారాల వ్యవధిలో తన రికార్డు  (277)ను 
తానే అధిగమిస్తూ అత్యధిక స్కోరు (287/3)ను 
సాధించింది. బెంగళూరుతో చిన్నస్వామి స్టేడియం 
వేదికగా రాయల్‌ చాలెంజర్స్‌ హైదరాబాద్‌ 
(ఆర్సీబీ)తో జరిగిన మ్యాచ్‌లో టాస్‌ ఓడి మొదట 
బ్యాటింగ్‌ చేసిన ఎస్‌ఆర్‌హెచ్‌.. నిర్ణీత 20 ఓవర్లలో 
3 వికెట్ల నష్టా నికి 287 పరుగులు చేసింది.
ట్రావిస్‌ హెడ్‌ (41 బంతుల్లో  102, 9 ఫోర్లు , 8 
సిక్సర్లు ), హెన్రిచ్‌ క్లా సెన్‌ (31 బంతుల్లో  67, 2 
ఫోర్లు , 7 సిక్సర్లు ) దంచికొట్టా రు. అనంతరం 
ఛేదనలో ఆర్సీబీ కూడా ఎక్కడా తగ్గలేదు. 20 ఓవ-
ర్లలో ఆ జట్టు  7 వికెట్ల నష్టా నికి 262 పరుగులు 
చేసి విజయానికి 25 పరుగుల దూరంలో 
నిలిచింది. దినేశ్‌ కార్తీక్‌ (35 బంతుల్లో  83, 5 
ఫోర్లు , 7 సిక్సర్లు ), డుప్లెసిస్‌ (28 బంతుల్లో  62, 
7 ఫోర్లు , 4 సిక్సర్లు ), విరాట్‌ కోహ్లీ  (20 బంతుల్లో  
42, 6 ఫోర్లు , 2 సిక్సర్లు ) పోరాడారు. హెడ్‌కు 
‘ప్లేయర్‌ ఆఫ్‌ ది మ్యాచ్‌ అవార్డు ’ దక్కింది.
‘మాలో నుంచి ఎవడన్న బయటకు పోయిండను-
కో. బిక్షు యాదవ్‌ వస్తాడు. ఆయన వచ్చాక బాల్‌తో 
కాదు. మీతో ఆడుకుంటడు’ అంటూ క్లా సెన్‌ 
గురించి ఆరెంజ్‌ ఆర్మీ ఫ్యాన్స్‌ సై సినిమాలో వైరల్‌ 

చేస్తున్న డైలాగ్‌ క్లా సెన్‌ చెవిన పడిందో ఏమో గానీ 
హెడ్‌ ఔట్‌ అవడంతోనే చిన్నస్వామిలో క్లా సెన్‌ షో 
మొదలైంది. దీంతో తీవ్ర ఆకలి మీదున్న పులికి 
జింకల మంద దొరికినట్టు గా అయింది ఆర్సీబీ 
బౌలర్ల పరిస్థితి. క్రీజులోకి వచ్చేప్పుడే ‘మినిమం 
సిక్స్‌’ అని మైండ్‌లో ఫిక్స్‌ అయ్యాడేమో ఏమో గానీ 
క్లా సెన్‌.. సిక్సర్‌ తప్ప సింగిల్స్‌ జోలికి వెళ్లలేదు.
అతడు 67 పరుగులు చేస్తే అందులో 42 
పరుగులు సిక్సర్ల రూపంలో వచ్చినవే. క్లా సెన్‌ 
బాదుడుకు భయపడి 14వ ఓవర్‌ వేసిన 
మహిపాల్‌ లోమ్రర్‌.. నాలుగు వైడ్‌లు వేసి ‘హమ్మ-
య్యా నా ఓవర్‌ అయిపోయింది’ అనుకున్నాడు. 
ఆ తర్వాత బాధితులు విజయ్‌కుమార్‌, ఫెర్గూ సన్‌. 
ఈ విధ్వంసంతో హైదరాబాద్‌ స్కోరు 15 ఓవర్లకే 
200 దాటింది. ఫెర్గూ సన్‌ 17వ ఓవర్లో  క్లా సెన్‌ 

కొట్టిన 106 మీటర్ల సిక్సర్‌ మ్యాచ్‌కే హైలైట్‌. ఇదే 
ఓవర్లో  క్లా సెన్‌.. వైశాక్‌కు క్యాచ్‌ ఇచ్చి వెనుదిరగ-
డంతో ఆర్సీబీ ఊపిరి పీల్చుకుంది. హెడ్‌, క్లా సె -
న్‌లు డగౌట్‌లో ఉన్నా జమ్మూ కుర్రాడు అబ్దుల్‌  
సమద్‌తో కలిసి మార్క్మ్‌ సన్‌రైజర్స్‌కు రికార్డు  
స్కోరును కట్టబెట్టా డు. టాప్లీ 19వ ఓవర్లో  సమద్‌.. 
4,4,6,6,4తో రెచ్చిపోతే ఆఖరి ఓవర్లో  మార్క్మ్‌ 
4,6తో హైదరాబాద్‌.. ఈ సీజన్‌లో తమ రికార్డు  
(277)ను తామే బద్దలుకొట్టింది.
రికార్డు  ఛేదనను బెంగళూరు ధాటిగానే ఆరంభిం-
చింది. 6 ఓవర్లకే ఆ జట్టు  వికెట్లేమీ నష్టపోకుండా 79 
పరుగులు చేసింది. కోహ్లీ , డుప్లెసిస్‌లు పవర్‌ ప్లేలో 
తమదైన షాట్లతో పవర్‌ చూపించారు. భువనేశ్వర్‌, 
షాబాజ్‌, నటరాజన్‌ బౌలింగ్‌లో ఈ ఇద్దరూ చూడ-
చక్కని షాట్లతో అలరించారు. కానీ హెడ్‌ స్థా నంలో 

ఇంపాక్ట్‌ ప్లేయర్‌గా వచ్చిన మయాంక్‌ మార్కండే.. 
7వ ఓవర్లో  రెండో బంతికి కోహ్లీ ని క్లీన్‌బౌల్డ్‌ చేసి 
ఆర్సీబీ పతనానికి కొబ్బరికాయ కొట్టా డు.
ఖతం.. కోహ్లీ  పెవిలియన్‌ చేరగానే ఆర్సీబీ తర్వాతి 
బ్యాటర్లు  అలా వచ్చి ఇలా వెళ్లా రు. విల్‌ జాక్స్‌ (7) 
రనౌట్‌ కాగా రజత్‌ పాటిదార్‌ (9) మయాంక్‌ 
బౌలింగ్‌లో నితీశ్‌ రెడ్డికి క్యాచ్‌ ఇచ్చాడు. ఆ తర్వాత 
కమిన్స్‌ ఒకే ఓవర్లో  రెండు వికెట్లు  తీసి బెంగళూరు 
బెంగను మరింత పెంచాడు. 23 బంతుల్లో నే అర్ధ 
శతకం పూర్తిచేసుకున్న డుప్లెసిస్‌.. పదో ఓవర్‌ 
మూడో బంతికి క్లా సెన్‌కు క్యాచ్‌ ఇచ్చి వెనుదిరగగా 
ఆఖరి బంతికి సౌరవ్‌ చౌహన్‌ (0) వికెట్ల ముందు 
దొరికిపోయాడు.
సన్‌రైజర్స్‌ ఇన్నింగ్స్‌ గురించి స్థూ లంగా చెప్పాలం-
టే ఆర్సీబీ బౌలర్లను ట్రావిస్‌ హెడ్‌ ఊచకోత కోస్తే.. 
హెన్రిచ్‌ క్లా సెన్‌ ఉప్పెనలా విరుచుకుపడగా.. 
మేమేమైనా తక్కువ తిన్నామా అంటూ సమద్‌(37 
నాటౌట్‌), మార్క్మ్‌(్ర32 నాటౌట్‌)లు ఫినిషింగ్‌ 
టచ్‌ ఇచ్చారు. టాస్‌ గెలిచాక బెంగళూరు కెప్టెన్‌ 
డుప్లెసిస్‌ హైదరాబాద్‌కు బ్యాటింగ్‌కు అప్పగించా -
డు. కానీ అతడు ఎంత పెద్ద తప్పు చేశాడో తెలియ-
డానికి పెద్దగా టైమ్‌ పట్టలేదు. రెండో ఓవర్‌ నుంచే 
హెడ్‌ ఆర్సీబీ బౌలర్లను వెంటాడాడు. టాప్లీ రెండో 
ఓవర్‌లోనే 4,6తో బాదుడుకు శ్రీకారం చుట్టా డు.
సిరాజ్‌ స్థా నంలో వచ్చిన ఫెర్గూ సన్‌ వేసిన 5వ 
ఓవర్లో  రెండు సిక్సర్లు  ఓ ఫోర్‌తో 18 పరుగులు 
రాబట్టి యశ్‌ దయాల్‌ మరుసటి ఓవర్లో  6, 6, 4తో 
20 బంతుల్లో నే అర్ధ సెంచరీ పూర్తిచేసుకున్నాడు. 
ఆ తర్వాత బలైంది విల్‌ జాక్స్‌. 8వ ఓవర్లో  తొలి 
బంతికి అభిషేక్‌ శర్మ (22 బంతుల్లో  34, 2 ఫోర్లు , 
2 సిక్సర్లు ) నిష్క్రమించడంతో 8 ఓవర్లలోనే 108 
పరుగుల తొలి వికెట్‌ భాగస్వామ్యానికి తెరపడిం -
ది. వన్‌ డౌన్‌లో క్లా సెన్‌ రాకతో సన్‌రైజర్స్‌ స్కోరు 
రాకెట్‌ వేగాన్ని తలపించింది. అప్పటికే 70లలోకి 
వచ్చిన హెడ్‌కు క్లా సెన్‌ అగ్నికి వాయువు తోడైనట్టు  
అయ్యాడు. విజయ్‌కుమార్‌ వైశాఖ్‌ 12వ ఓవర్లో  
హెడ్‌.. 3 బౌండరీలు బాది 39 బంతుల్లో నే శత-
కాన్ని పూర్తిచేశాడు. 12 ఓవర్లకే సన్‌రైజర్స్‌ 150 
పరుగుల మార్కు దాటింది.

బౌలర్ల ను 
మడతపెట్టి .. 
బెంగళూరుపై హైదరాబాద్‌ పరుగుల తుఫాన్‌.. రన్‌రై జర్స్‌ 
ఐపీఎల్‌ చరిత్ర లోనే అత్యధిక స్కోర్‌.. చిన్నస్వామిలో పరుగుల వరద
హెడ్‌ మెరుపు సెంచరీ.. బెంగళూరుపై విజయంతో హ్యాట్రి క్‌

బంతి దొరికితే బౌండరీ లైన్‌ 
అవతలకు బాదుదామన్నంత 
కసిమీద ఉన్న బ్యాటర్లకు 
పసలేని బౌలర్లు  తగిలితే ఎలా 
ఉంటుంది..? అదీ 
‘చిన్నస్వామి’ వంటి బ్యాటింగ్‌ 
పిచ్‌లో అయితే ఇంకేమైనా 
ఉందా..? ఆ విధ్వంసానికి పాత 
రికార్డు లన్నీ 
తుడిచిపెట్టు కుపోతాయి. 
బెంగళూరులో సోమవారం రాత్రి 
బౌలర్ల పరిస్థితి అదే అయింది. 
ఒకరిని మించి ఒకరు ప్రత్యర్థి 
జట్ల  బౌలర్లపై బ్యాటర్లలా కాదు 
ఆకలిగొన్న మృగాల్లా  
విరుచుకుపడటంతో 
చిన్నస్వామిలో భారీ స్కోర్లు  
నమోదయ్యాయి. 

తండ్రి తో గడపడం 
పిల్ల లకు 
చాలా ముఖ్యం
8	తండ్రి తో గడపడం అనేది పిల్ల లకు కచ్చితంగా ఉండాలి. 

మానసికంగా పిల్ల ల ఎదుగుదలకు ఇది ఎంతగానో 
ఉపయోగపడుతుంది.

పిల్లల సమగ్ర అభివృద్ధికి తండ్రి సమయం చాలా అవసరం. మంచి తం-
డ్రి-పిల్లల సంబంధాలు పిల్లలపై శాశ్వత ప్రభావాన్ని చూపుతాయి. ఇది వారి 
చిన్న వయసులో మాత్రమే కాకుండా, వారి భవిష్యత్ సంబంధాలు, కెరీర్లు , 
సాధారణ శ్రేయస్సును ప్రభావితం చేస్తుంది. పిల్లల జీవితంలో తండ్రులు పెద్ద 
పాత్ర పోషిస్తారు. మానసికంగా, సామాజికంగా, అభిజ్ఞా త్మకంగా ఎదగడానికి 
సహాయం చేస్తారు. అందుకే తండ్రి పిల్లలకు కచ్చితంగా సమయం ఇవ్వాలి.
తండ్రి గడిపే సమయం చాలా విలువైనది. అందుకే పిల్లలకు కచ్చితంగా తండ్రి 
టైమ్ ఇవ్వాలి. అర్థవంతమైన సంభాషణలు, కలిసి పనులు చేయడం పిల్లల అభి-
వృద్ధిపై దీర్ఘకాలిక ప్రభావాన్ని చూపుతుంది. పిల్లలకు నాణ్యమైన సమయాన్ని 
తండ్రితో గడపడానికి గల కారణాలను కచ్చితంగా తెలుసుకోండి.
పిల్లల పాఠశాల విద్యలో తల్లిదండ్రుల ప్రమేయంతో సానుకూలంగా సంబంధం 
కలిగి ఉంటుంది. సహకార పఠనం, పాఠశాల పనిలో సహాయం చేయడం, 
సంభాషణలను ప్రేరేపించడం అభిజ్ఞా  అభివృద్ధికి సహాయపడతాయి. పిల్లలు 
హోం వర్క్ చేసుకుంటుంటే కచ్చితంగా తండ్రి సాయం చేయాలి. వారికి 
చెప్పిన పాఠాల గురించి నవ్వుతూ మాట్లా డాలి. ఏదైనా అర్థంకాకుంటే అడగ -
మని చెప్పాలి. తండ్రులు తమ పిల్లలకు ఆదర్శంగా నిలుస్తారు. వారి వైఖరులు, 
చర్యలు, నైతికతలను ప్రభావితం చేస్తుంది. తమ పిల్లలతో అర్థవంతమైన సమ-
యాన్ని గడిపే తండ్రులు తమ పిల్లలకు నైతిక విలువలు, ముఖ్యమైన జీవిత నైపు -
ణ్యాలను రూపొందించవచ్చు. ఎలా వెళ్తే జీవితం బాగుంటుందో వివరించాలి. 
జీవితంలో సాధించాల్సిన విషయాల గురించి తప్పకుండా చెప్పాలి. అప్పుడే 
పిల్లలు ఎదిగేందుకు ఆస్కారం ఉంటుంది.
తండ్రి-పిల్లల బంధం బలమైన భావోద్వేగ బంధాన్ని పెంపొందిస్తుంది. కలిసి 
ఆడటం వలన భద్రత, అంగీకార భావం కలుగుతుంది. ఇది వారి మానసిక 
శక్తిని బలపరుస్తుంది. అంతేకాదు మీతో చాలా విషయాలు పంచుకునేందుకు 
ఇలా చేయాలి. అప్పుడే వారు మీత ఏదీ దాచకుండా చెప్పేస్తారు.
పిల్లలతో తండ్రి తాను చేసే పని గురించి చెప్పాలి. ఆఫీసులో ఉండే నిర్మాణాత్మక 
విమర్శలు, విజయాలను పంచుకోవడం ద్వారా పిల్లల విశ్వాసం, ఆత్మగౌరవం 
బలపడతాయి. అంతేకాదు భవిష్యత్తులో వారు ఎలా ఉండాలో క్లా రిటీ వస్తుంది.
మీరు మీ పిల్లలతో ఎప్పుడూ మాట్లా డుతూ ఉంటే.. సహకారం, కమ్యూనికేషన్, 
సంఘర్షణల పరిష్కారం వంటి ముఖ్యమైన సామాజిక నైపుణ్యాలను గురించి 
తెలుసుకుంటారు. తండ్రి, పిల్లల మధ్య ఇది బాగా ఉపయోగపడుతుంది.
తండ్రులతో నాణ్యమైన సమయాన్ని గడిపే పిల్లలకు స్వేచ్ఛనివ్వాలి. మద్దతు 
అందించాలి. ప్రతీ విషయంలోనూ ధైర్యంగా ముందుకు సాగాలని చెప్పాలి. 
పిల్లలకు స్వేచ్ఛనివ్వడంలో తండ్రి బాధ్యత చాలా ముఖ్యమైనది.

122 పరుగులకే 5 వికెట్లు  కోల్పోయిన 
బెంగళూరు 262 దాకా వచ్చిందంటే అది దినేశ్‌ 
కార్తీక్‌ చలవే. గెలుపుపై ఆశలే లేని స్థితి నుంచి 
గెలుస్తామేమో అన్నట్టు గా కార్తీక్‌ విధ్వంసం 
సాగింది. లోమ్రర్‌ (19)తో కలిసి ఆరో వికెట్‌కు 
59 పరుగులు జోడించిన కార్తీక్‌.. అనూజ్‌ రావత్‌ 
(25 నాటౌట్‌)తో ఏడో వికెట్‌కు 63 రన్స్‌ జతచేశా-
డు. బౌలర్‌ ఎవరన్నదీ లెక్కచేయకుండా బంతిని 
స్టాం డ్స్‌లోకి పంపడమే తన డ్యూటీ అన్నట్టు గా 
కార్తీక్‌ వీరవిహారం చేశాడు. 23 బంతుల్లో నే 50 
పూర్తిచేసిన కార్తీక్‌.. ఆ తర్వాత అదే జోరు కొన-
సాగించాడు. ఎట్టకేలకు నటరాజన్‌ 19వ ఓవర్లో  
ఐదో బంతికి క్లా సెన్‌ క్యాచ్‌ పట్టడంతో కార్తీక్‌ చిర-
స్మరణీయ ఇన్నింగ్స్‌ ముగిసింది. అనూజ్‌ ఆఖరి 
ఓవర్లో  18 పరుగులు రాబట్టడంతో ఆర్సీబీ విజ-
యానికి 25 పరుగుల దూరంలో ఆగిపోయింది.
4 హైదరాబాద్‌తో మ్యాచ్‌లో నలుగురు 
బెంగళూరు బౌలర్లు ..రికీ టోప్లె(68), యశ్‌ 

దయాల్‌(51), ఫెర్గు సన్‌(52), జయ్‌కుమా -
ర్‌(64) 50కి పైగా పరుగులు ఇచ్చారు. ఐపీఎల్‌ 
చరిత్రలో ఇది తొలిసారి.
2 ఐపీఎల్‌ అత్యధిక టీమ్‌ స్కోరు నమోదు 
చేయడం హైదరాబాద్‌కు ఈ సీజన్‌లో ఇది 
రెండో సారి. ముంబైపై 277/3 తొలి అత్యధిక 
స్కోరు సాధించింది. .
బ్యాటర్ల ఆధిపత్యం చెలరేగిన ఈ మ్యాచ్‌లో ఏ 
ఒక్క బౌలర్‌ కూడా 10 కంటే తక్కువ ఎకానమీ 
నమోదుచేయలేదు. రీస్‌ టాప్లీ 4 ఓవర్లలో 68 
పరుగులు సమర్పించుకోగా భువీ 4 ఓవర్లలో 60 
పరుగులిచ్చాడు.
హైదరాబాద్‌ 287/3
బెంగళూరు 262/7
ఫోర్లు : 43, సిక్స్‌లు: 38
సంక్షిప్త స్కోర్లు  :
హైదరాబాద్‌ : 20 ఓవర్లలో 287/3 (హెడ్‌ 
102, క్లా సెన్‌ 67, ఫెర్గూ సన్‌ 2/52, టాప్లీ 

1/68)
బెంగళూరు : 20 ఓవర్లలో 262/7 (కార్తీక్‌ 83, 
డుప్లెసిస్‌ 62, కమిన్స్‌ 3/43, మార్కండె 2/46)
టీ20ల్లో  అత్యధిక స్కోర్లు
549: ఎస్‌ఆర్‌హెచ్‌ X ఆర్సీబీ(2024)
523: ఎస్‌ఆర్‌హెచ్‌ X ముంబై(2024)
517: వెస్టిండీస్‌ X దక్షిణాఫ్రికా(2023)
ఐపీఎల్‌లో అత్యధిక స్కోర్లు
287/3 ఆర్సీబీపై ఎస్‌ఆర్‌హెచ్‌ (2024)
277/3 ముంబైపై ఎస్‌ఆర్‌హెచ్‌ (2024)
272/5 ఢిల్లీపై కోల్‌కతా (2024)
263/5 పుణెపై బెంగళూరు (2013)
257/7 పంజాబ్‌పై లక్నో (2023)
ఒక ఇన్నింగ్స్‌లో అత్యధిక సిక్స్‌లు
22:ఎస్‌ఆర్‌హెచ్‌ X ఆర్సీబీ (2024)
21: ఆర్సీబీ X పుణె (2013)
20: ఆర్సీబీ X గుజరాత్‌ (2016)
20: ఢిల్లీ X గుజరాత్‌ (2017)



స్టా ర్ బాయ్ సిద్ధూ  జొన్నలగడ్డ న‌టించిన రీసెంట్ బ్లా క్ బ‌స్ట‌ర్ 
టిల్లు  స్క్వేర్. డీజే టిల్లు కు సీక్వెల్‌గా వ‌చ్చిన ఈ మూవీ విడుద -
‌లైన మొద‌టిరోజు నుంచే బాక్సాఫీస్ మీద దండయాత్ర చేస్తున్న 
విష‌యం తెలిసిందే. ఇప్ప‌టివ‌ర‌కు ఈ చిత్రం రూ.100కోట్ల 
వర‌కు వ‌సూళ్ల‌ను రాబ‌ట్టింది. ఈ మూవీకి టాక్ బాగుండ‌డంతో 
ప్రేక్ష‌కులు ఎగ‌బ‌డి మ‌రి ఈ సినిమాకు వెళుతున్నారు. ఇదిలా-
వుంటే తాజాగా ఈ మూవీ నుంచి చిత్ర‌యూనిట్ క్రేజీ అప్‌డేట్ 
పంచుకుంది.
ఈ మూవీ నుంచి తాజాగా టికెటే కొనకుండా  సాంగ్ ఫుల్ 
వీడియోను మేక‌ర్స్ విడుద‌ల చేశారు. రాధికతో పంచాయితీ 

ముగిశాక లిల్లీ(అనుపమ పరమేశ్వరన్‌)తో ప్రేమ‌లో ప‌డ‌తాడు 
టిల్లు . ఈ నేప‌థ్యంలోనే పాట సాగుతుంది. కాసర్ల శ్యామ్ 
సాహిత్యం అందించ‌గా.. రామ్ మిరియాల పాడ‌డంతో పాటు 
సంగీతం అందించాడు. మ‌ల‌యాళీ భామ అనుపమ పరమే-
శ్వరన్ క‌థ‌నాయిక‌గా న‌టించిన ఈ చిత్రంను మల్లిక్‌రామ్ 
దర్శకత్వం వ‌హించాడు. ఈ చిత్రాన్ని ఫార్చూన్ ఫోర్ సినిమాస్, 
సితారా ఎంటర్‌టైన్‌మెంట్స్ బ్యానర్‌లపై నాగ వంశీ, సాయి 
సౌజన్య నిర్మించారు. శ్రీ చరణ్ పాకాల, రామ్ మిరియాల 
సాంగ్స్​, తమన్ బ్యాగ్రౌండ్ స్కోర్‌ అందించారు. ప్రిన్స్, మురళిధ -
ర్ తదితరులు ఇతర పాత్రల్లో  నటించారు.

టిల్లన్నా ఇలాగైతే ఎల్లాగన్నా.. టిల్లన్నా ఇలాగైతే ఎల్లాగన్నా.. 

‘టికెటే కొనకుండా’ ‘టికెటే కొనకుండా’ 
ఫుల్ సాంగ్ రిలీజ్ఫుల్ సాంగ్ రిలీజ్

సర్‌ప్రైజ్‌ల సమాహారం.. 
హనుమంతుడి ప్రేరణగా మహేశ్‌ పాత్రను డిజైన్‌ చేసిన రాజమౌళి!
ఎమోషన్స్‌ను పండించడంలో రాజమౌళి మాస్టర్‌. టెక్నికల్‌గా ఆయన సినిమాలు బావుంటాయనే చాలామంది అనుకుంటుంటారు. నిజానికి భావోద్వేగాల 
ఆవిష్కరణే ఆయన ప్రధాన బలం. ‘స్టూడెంట్‌  నంబర్‌ 1’ నుంచి ‘ఆర్‌ఆర్‌ఆర్‌’ వరకు ఆయన సినిమాలన్నీ భావోద్వేగ ప్రయాణాలే. రానున్న మహేశ్‌ సినిమా 
కూడా కథాపరంగా ఉద్వేగపూరితంగానే ఉంటుందని టాక్‌ నడుస్తున్నది. దక్షిణాఫ్రికా రచయిత విల్బర్‌ స్మిత్‌ రాసిన ఓ నవల ఆధారంగానే ఈ కథను రాయడం 
జరిగిందని రాజమౌళి తండ్రి విజయేంద్రప్రసాద్‌ ఇటీవల ఓ ఇంటర్వ్యూలో పేర్కొన్నారు. ఈ కథ విషయంలో చాలా సర్‌ప్రైజ్‌లు ఉన్నాయని సమాచారం. ఆఫ్రికా 
అడవుల నేపథ్యంలో సాగే నిధి, నిక్షేపాల వేటగా ఈ సినిమా రూపొందనున్నట్టు  బయట టాక్‌ నడుస్తున్నది. ఇక మహేశ్‌ పాత్ర విషయంలో ఆసక్తికరమైన వార్త 
ఒకటి వెలుగు చూసింది. హనుమంతుడ్ని ప్రేరణగా తీసుకొని రాజమౌళి ఆ పాత్రను డిజైన్‌ చేశారట. అలాగే మహేశ్‌ లుక్‌ని కూడా డిఫరెంట్‌గా ప్లా న్‌ చేశారట. 
కథాపరంగా ఇందులో ఫ్లా ష్‌బ్యాక్‌ ఎపిసోడ్‌ ఉంటుందట. ఆ ఎపిసోడ్‌ కోసమే మహేశ్‌బాబు గడ్డం పెంచి రగ్గ్‌డ్‌గా మారారని వినికిడి. ప్రీప్రొడక్షన్‌ వర్క్‌ పూర్తికా-
వచ్చిన ఈ సినిమాకు సాయిమాధవ్‌ బుర్రా సంభాషణలు రాస్తున్నారని వార్తలు వస్తున్నాయి. మిగతా వివరాలు తెలియాల్సివుంది.

తెలుగులో అరంగేట్రానికి సిద్ధం ?
‘ప్రేమలు’ చిత్రంతో యువతరం హృదయాలను దోచుకుంది మలయాళీ సోయగం మమితా 
బైజు. చూడముచ్చటైన రూపం, చక్కటి అభినయంతో ప్రేక్షకుల్ని మెప్పించింది. ‘ప్రేమలు’ 
తెలుగు వెర్షన్‌ కూడా అద్భుతమైన ఆదరణ సొంతం చేసుకుంది. ఈ నేపథ్యంలో ఈ భామకు 
తెలుగులో కూడా భారీ ఆఫర్లొ స్తున్నాయట. తాజా సమాచారం ప్రకారం విజయ్‌ దేవరకొండ 
సరసన మమితా బైజు నటించనుందని వినికిడి. విజయ్‌ దేవరకొండ హీరోగా గౌతమ్‌ తిన్ననూ-
రి దర్శకత్వంలో సితార ఎంటర్‌టైన్‌మెంట్స్‌ భారీ పాన్‌ ఇండియా చిత్రాన్ని తెరకెక్కించబోతున్న 
విషయం తెలిసిందే. కొద్ది మాసాల క్రితం ఈ సినిమా లాంఛనంగా ప్రారంభమైంది. త్వరలో 
రెగ్యులర్‌ షూటింగ్‌ మొదలుకానుంది. తొలుత ఈ చిత్రంలో శ్రీలీలను కథానాయికగా తీసు -
కున్నారు. అనివార్య కారణాల వల్ల ఆమె తప్పుకున్నట్లు  తెలిసింది. ఇప్పుడా స్థా నంలో మమిత 
బైజుని కథానాయికగా ఖరారు చేయబోతున్నారని సమాచారం.

వేసవిలో 
వినోదాల జల్లు
అల్లరి నరేష్‌ కథానాయకుడిగా నటిస్తున్న తాజా చిత్రం ‘ఆ ఒక్కటి 
అడక్కు’. మల్లి అంకం దర్శకుడు. చిలకా ప్రొడక్షన్స్‌ పతాకంపై 
రాజీవ్‌ చిలక నిర్మిస్తున్నారు. మే 3న ప్రేక్షకుల ముందుకురానుంది. 
ఫరియా అబ్దుల్ లా  కథానాయికగా నటిస్తున్నది. ఈ సినిమా ఉభయ 
తెలుగు రాష్ర్టా ల థియేట్రికల్‌ హక్కులను ఏషియన్‌ సురేష్‌ ఎంటర్‌టై -
న్‌మెంట్‌ సంస్థ సొంతం చేసుకుంది. రెండు రాష్ర్టాల్లో   భారీ స్థా యిలో 
విడుదల చేయబోతున్నారు. ‘ఆద్యంతం వినోదాత్మకంగా సాగే చిత్ర -
మిది. జ్యోతిష్యం నేపథ్యంలో సాగే ఈ కథ ప్రేక్షకులను కడుపుబ్బా 
నవ్విస్తుంది. తాను వలచిన అమ్మాయిని పెళ్లి చేసుకునే క్రమంలో ఓ 
యువకుడికి ఎదురైన సంఘటనలేమిటన్నదే సినిమా కథాంశం’ 
అని చిత్ర బృందం పేర్కొంది. వెన్నెల కిషోర్‌, జామీ లివర్‌, వైవా హర్ష, 
ఆరియానా గ్లో రీ తదితరులు నటిస్తున్న ఈ చిత్రానికి కెమెరా: సూర్య, 
సంగీతం: గోపీసుందర్‌, సహ నిర్మాత: భరత్‌ లక్ష్మీపతి, దర్శకుడు: 
మల్లి అంకం.


